
O‘ZBEKISTON – SERBIYA: 
mushtarak manfaatlar 

sari qat’iy intilish
Doʻstlik vaqt bilan emas, balki ishonch, oʻzaro hurmat va samimiyat bilan 
mustahkamlanadi. Oʻzbekiston va Serbiya oʻrtasidagi munosabatlar ham ana 
shunday mustahkam tamoyillarga asoslangan holda bugun yangi bosqichga 
koʻtarilmoqda. Ikki mamlakat oʻrtasidagi aloqalar oʻzaro manfaatdorlik, 
tenglik va doʻstona hamkorlik ruhida izchil rivojlanib bormoqda.

Bir paytlar siyosiy muloqot va diplomatik 
munosabatlar doirasida namoyon boʻlgan 
hamkorlik ayni paytda savdo-iqtisodiy aloqalar, 
parlamentlararo muloqot, madaniyat va gumanitar 
sohalarni qamrab olgan serqirra sheriklikka 
aylandi. Bu jarayon ikki xalq oʻrtasidagi yaqinlik 
va oʻzaro anglashuvni yanada mustahkamlamoqda.

Serbiya Janubi-sharqiy Yevropa va Bolqon 
mintaqasida muhim oʻrin tutgan davlatlardan. 
Shu jihatdan ushbu mamlakat bilan iqtisodiy 
hamkorlikni rivojlantirish Oʻzbekiston uchun 
Yevropa yoʻnalishidagi savdo va logistika 
aloqalarini kengaytirish, zamonaviy ishlab 
chiqarish tajribasini oʻrganish, yangi bozorlarga 
chiqish hamda milliy mahsulotlarimiz eksportini 
koʻpaytirish nuqtayi nazaridan juda muhim.

Oʻz navbatida, Markaziy Osiyoning jadal 
taraqqiy etayotgan yirik bozorlaridan biri boʻlgan 
Oʻzbekiston ham Serbiya tadbirkorlari uchun yangi 
istiqbollar va keng iqtisodiy imkoniyatlarni taqdim 
etmoqda. Bu esa oʻzaro manfaatli sheriklikni 
yanada rivojlantirish uchun mustahkam poydevor 
yaratadi.

Bugun Oʻzbekiston va Serbiya oʻrtasidagi 
iqtisodiy hamkorlik shunchaki raqamlar emas, 

balki amaliy natijalar bilan ham oʻz ifodasini 
topmoqda. Mamlakatimizda serb investorlari 
ishtirokida faoliyat yuritayotgan 9 ta korxona ana 
shu oʻzaro ishonch va manfaatli sheriklikning 
yorqin namunasidir. Ularning 4 tasi qoʻshma 
korxona, 5 tasi esa xorijiy investitsiya ishtirokida 
tashkil etilgan.

Har bir korxona ortida sarmoya, tashabbus 
va yangi ishbilarmonlik gʻoyalari mujassam. 
Eng muhimi, bu koʻrsatkichlar Oʻzbekiston 
va Serbiya ishbilarmon doiralari oʻrtasidagi 
qiziqish tobora ortib, iqtisodiy sheriklik 
uchun yangi imkoniyatlar maydoni kengayib 
borayotganidan dalolat beradi. Bugun 
qoʻyilayotgan ana shunday amaliy qadamlar 
ertangi yirik loyihalar, yangi sarmoyalar va 
yanada mustahkam iqtisodiy hamkorlik uchun 
ishonchli zamin hozirlamoqda.

Davlatimiz rahbarining shu yil 7-8-sentabr 
kunlari Serbiya Respublikasiga tashrifi 
Oʻzbekiston — Serbiya munosabatlari tarixida 
yangi sahifa ochdi. Ushbu tashrif oʻzaro ishonch 
va doʻstlik rishtalarini yanada mustahkamlash, 
iqtisodiy sheriklikni kengaytirish, yangi istiqbolli 
loyihalarni belgilash va ikki tomonlama 
munosabatlarni yangi amaliy mazmun bilan 
boyitish yoʻlidagi muhim qadam boʻldi.

Aks-sado

elektrotexnika sanoati va raQobatbardosh 
maHsulotlar ishlab chiQarish QO‘llab-Quvvatlanadi

O‘zbekiston madaniy merosini xalQaro maydonda 
tarG‘ib Qilish bO‘yicha muHim ishlar belgilandi

ChiQindilarni Qayta ishlash bO‘yicha investitsiya 
loyiHalari kO‘rib chiQildi

Soʻnggi yillarda mamlakatimizda 
elektrotexnika tarmogʻini rivojlantirish, 
qoʻshilgan qiymati yuqori mahsulotlar ishlab 
chiqarish va eksportni kengaytirish boʻyicha 
tizimli ishlar amalga oshirildi. Natijada sohada 
ishlab chiqarish hajmi 2018-yildagi 4,7 trillion 
soʻmdan 43,1 trillion soʻmga yetdi, eksport 
1 milliard dollardan oshdi. Bugungi kunda 
Oʻzbekiston elektrotexnika mahsulotlari 65 ta 
davlatga yetkazib berilmoqda.

Tarmoqda mahsulotlar tarkibi ham 
oʻzgarmoqda. Misdan tayyorlanayotgan 
mahsulotlarning ishlab chiqarilishi va eksporti 
ortdi, past qiymatli mahsulotlarning ulushi esa 
sezilarli kamaydi. Maishiy texnika boʻyicha 
ichki talabning 80 foizi mahalliy mahsulotlar 
hisobidan qoplanmoqda, ishlab chiqarilayotgan 
mahsulotlarning 30 foizi eksport qilinmoqda. 
Quyosh panellari, yuqori kuchlanishli kabellar, 
elektromobillarni quvvatlash stansiyalari, 
vakuum oʻchirgichlar, yuqori kuchlanishli 
ajratgichlar, issiqlik nasoslari kabi yuzlab yangi 
turdagi mahsulotlar oʻzlashtirildi.

Joriy yilning yetti oyida tarmoqda 30 
trillion soʻmlik mahsulot ishlab chiqarildi, 
706 million dollarlik eksport taʼminlandi. 148 
million dollarlik 16 ta loyiha ishga tushirilib, 
1,2 mingta ish oʻrni yaratildi. Yil yakunigacha 
51 trillion soʻmlik mahsulot ishlab chiqarish, 
eksportni 1,6 milliard dollarga yetkazish, 420 
million dollarlik 67 ta loyihani ishga tushirish 
vazifasi belgilangan.

Taqdimotda 2030-yilgacha elektrotexnika 
va unga yondosh sanoatda ishlab chiqarish 
hajmini 11 milliard dollarga, eksportni 5 milliard 

Prezident Shavkat Mirziyoyev 10-sentabr kuni elektrotexnika sanoatini yangi 
bosqichga olib chiqish va raqobatbardosh mahsulotlar ishlab chiqarishni qoʻllab-

quvvatlash yuzasidan taqdimot bilan tanishdi.

Prezident Shavkat Mirziyoyev chiqindilarni boshqarish tizimini takomillashtirish, 
ularni qayta ishlash va elektr energiyasi ishlab chiqarish boʻyicha investitsiya 

loyihalari taqdimoti bilan tanishdi.

Prezident Shavkat Mirziyoyev madaniy merosni asrab-avaylash, muzey ishini 
rivojlantirish va Oʻzbekiston madaniyatini xalqaro maydonda targʻib qilish 

boʻyicha kelgusi ishlar yuzasidan taqdimot bilan tanishdi.
dollarga yetkazish, 3 milliard dollar investitsiya 
jalb qilish, misga qoʻshilgan qiymatni 35 foizga 
olib chiqish rejalari koʻrib chiqildi.

Buning uchun yurtimizda zarur xomashyo 
bazasi va bozor mavjud. Yiliga 150 ming 
tonnadan ortiq mis katodi ishlab chiqarilmoqda, 
yangi quvvatlar hisobiga mazkur koʻrsatkich 
300 ming tonnaga yetkaziladi. Shuningdek, 15 
gigavatt quyosh va shamol elektr stansiyalarini 
ishga tushirish rejalashtirilgan boʻlib, bu 
elektrotexnika mahsulotlari uchun yiliga 
500 million dollarlik buyurtma bozorini 
shakllantiradi.

Shu bilan birga, sohada hal etilishi zarur 
masalalar ham bor. Ayrim korxonalarda aylanma 
mablagʻ uchun kredit olishda garov taʼminoti 
yetishmayapti, mis xomashyosini birja orqali 
xarid qilishda qulay moliyaviy instrumentlar 
talab etilmoqda, yirik xalqaro brendlarni jalb 
etish uchun kafolatlangan mexanizmlarni 
kengaytirish zarur. Aholi uy-joylari qurilishi 
ortib borayotgani ham elektrotexnika 
mahsulotlariga talabni oshirmoqda.

Shu munosabat bilan tarmoq korxonalarini 
moliyaviy qoʻllab-quvvatlash boʻyicha 
yangi mexanizmlar taklif etildi. Jumladan, 
mis xomashyosini xarid qilishda toʻlovning 
25 foizini korxonalar, qolgan 75 foizini 
“Oʻzsanoateksport” AJ amalga oshiradi. 
Korxonalar ushbu mablagʻni 90 kun ichida yillik 
6 foizgacha stavkada qaytaradi. Bu maqsadlar 
uchun 50 million dollar resurs yoʻnaltiriladi.

Endilikda kreditlar boʻyicha eksport 
shartnomalari, sugʻurta polislari kabi boshqa 
taʼminot turlarini ham qabul qilish imkoniyati 

yaratiladi. Investitsiya loyihalariga milliy va 
xorijiy valyutada ajratilgan kreditlarning bir 
qismi uch yil davomida qoplab beriladi.

Kamida 50 million dollar sarmoya 
kiritadigan yirik xalqaro brend kompaniyalariga 
soliq imtiyozlari taqdim qilinib, infratuzilmaga 
ega tayyor binolar taklif etildi. Elektrotexnika 
sanoati korxonalari uchun soliq va bojxona 
imtiyozlari muddatini 2030-yilgacha uzaytirish, 
yondosh mahalliy sanoat korxonalarini ham 
qoʻllab-quvvatlash nazarda tutilmoqda.

Eksportni kengaytirish maqsadida 
xorijiy bozorlarda savdo omborlari tashkil 
etish, mahsulotlarni sertifikatlash va 
tashqi bozorlarga chiqarish jarayonlarini 
yengillashtirish choralari koʻriladi. 
Shuningdek, Afgʻoniston, Moʻgʻuliston, 
Qozogʻiston va Iroq bozorlariga kompleks 
texnologik yechimlar eksportini kengaytirish 
imkoniyatlari koʻrib chiqildi.

Tarmoqda innovatsiya va ilmiy-tadqiqot 
ishlarini kuchaytirish uchun Toʻrtinchi 
sanoat inqilobi ilmiy-tadqiqot va innovatsiya 
markazini tashkil etish taklif qilindi. Markaz 
yangi mahsulotlarni raqamli modellashtirish, 
sinovdan oʻtkazish, mahalliylashtirish, 
prototiplar tayyorlash va korxonalarga injiniring 
xizmatlari koʻrsatish bilan shugʻullanadi.

Prezidentimiz mutasaddilarga elek
trotexnika sanoatida qoʻshilgan qiymatni 
oshirish, yuqori texnologik mahsulot va 
materiallar ishlab chiqarishni oʻzlashtirish, 
mahalliy korxonalarni global qiymat zanjirlariga 
olib kirish boʻyicha topshiriqlar berdi.

OʻzA

Soʻnggi yillarda mamlakatimizda 
tarixiy merosni asrab-avaylash, yodgorlik
larni restavratsiya qilish, muzeylarni 
modernizatsiyalash va xalqaro madaniy 
hamkorlikni kengaytirishga eʼtibor izchil 
kuchaymoqda. Bu ishlar gumanitar siyosatning 
muhim yoʻnalishi, milliy oʻzlikni mustahkamlash 
va Oʻzbekistonning turistik jozibadorligini 
oshirish omiliga aylanmoqda.

UNESCO yoʻnalishida erishilgan natijalar 
alohida qayd etildi. Butunjahon merosi 
qoʻmitasining 48-sessiyasida Oʻzbekistonning 
“Toshkentning modernizm meʼmorchiligi: 
Markaziy Osiyo zamonaviyligi va anʼanalari” 
milliy nominatsiyasi Butunjahon merosi 
roʻyxatiga kiritildi. Oʻzbekiston XX asr 
modernizmi meʼmoriy merosi bunday maqomga 
ega boʻlgan Markaziy Osiyo va MDHdagi 
birinchi davlat boʻldi. Nominatsiya tarkibiga 
Toshkent shahridagi 10 ta muhim obyekt kiritildi. 
Bu soʻnggi 25 yilda Oʻzbekistonning UNESCO 
Butunjahon merosi roʻyxatiga birinchi milliy 
kiritilishi boʻldi.

Faol siyosiy-diplomatik ishlar natijasida 
“Quyosh” geliomajmuasi Butunjahon merosi 
obyekti tarkibida saqlab qolindi.

Yangi xalqaro maqom Toshkentning 
meʼmoriy merosini asrab-avaylash va oʻrganish, 
madaniy turizmni rivojlantirish, tadqiqotchilar, 
meʼmorlar va xalqaro ekspertlarni jalb etish uchun 
qoʻshimcha imkoniyatlar yaratadi. Shu munosabat 
bilan poytaxtning modernizm meʼmorchiligini 
asrab-avaylash va targʻib qilish boʻyicha 
2026-2030-yillarga moʻljallangan Davlat dasturini 
amalga oshirish koʻzda tutilmoqda.

Shuningdek, UNESCOning Butunjahon 
merosi roʻyxatiga kiritish uchun “Zomin 
togʻlari” tabiat obyekti nominatsiyasini 
tayyorlash masalasi ham koʻrib chiqildi. Ushbu 
hudud Zomin davlat qoʻriqxonasi va Zomin 
milliy tabiat bogʻini qamrab olib, qimmatli archa 
oʻrmonlari hamda noyob hayvonlar va qushlar 
yashash makonlariga ega yagona togʻ tabiiy 
majmuasini tashkil etadi.

Taqdimotda Oʻzbekiston Respublikasining 
UNESCO ishlari boʻyicha Milliy komissiyasi 
kotibiyati faoliyatini takomillashtirish 
masalalariga ham toʻxtalib oʻtildi. Kotibiyatning 
UNESCOning ijodiy shaharlar tarmogʻi, taʼlim 
beruvchi shaharlar tarmogʻi, assotsiatsiyalashgan 
maktablar tarmogʻi, UNESCO kafedralari, 
assotsiatsiyalar va klublar, shuningdek, global 
geoparklar tarmogʻida mamlakatimiz ishtirokini 
muvofiqlashtirish funksiyalarini kengaytirish 
taklif etilmoqda.

Madaniy meros sohasidagi amaliy ishlarga 
alohida eʼtibor qaratildi. Soʻnggi yillarda 
madaniy meros obyektlarini restavratsiya qilish 
uchun davlat byudjetidan 466,4 milliard soʻm 
mablagʻ yoʻnaltirildi. 305 ta loyiha-smeta hujjati 
tayyorlandi, 55 ta obyektda ishlar yakunlandi, 
yana 152 ta obyektda ishlar davom etmoqda.

Ushbu ishlarni tizimlashtirish maqsadida 
8183 ta madaniy meros obyekti boʻyicha 
kadastr hujjatlari shakllantirildi. Yodgorliklarni 
qisqa muddatli ijaraga berish orqali 4187 
ta tadbirkorlik subyekti jalb etilib, sohaviy 
jamgʻarmaga 27,9 milliard soʻm yoʻnaltirildi. 
2025-yilda 52 ta obyektga 152,9 milliard soʻm 
miqdorida mahalliy va xorijiy investitsiyalar jalb 
qilindi.

Oʻzbekistonda Heritage Impact Assessment 
(HIA) — merosga taʼsirni baholashning prinsipial 
yangi tizimini joriy etish Buxoro, Samarqand, 
Xiva, Shahrisabz kabi noyob tarixiy shaharlar va 
Toshkentning modernizm meʼmorchiligini jadal 
qurilish hamda infratuzilma rivoji sharoitida 
himoya qilishda muhim qadam boʻladi.

Madaniy merosning yagona raqamli 
platformasini, obyektlarning raqamli egizak
larini, Heritage Open Data tizimini, shuningdek, 
madaniy meros boʻyicha situatsion markazni 
tashkil etish taklif qilinmoqda. Bu markaz 
IoT-sensorlar, sunʼiy yoʻldosh maʼlumotlari, 
videotahlil va sunʼiy intellekt vositalaridan 
foydalangan holda monitoring olib borish 
imkonini beradi. 2030-yilga qadar barcha 
madaniy meros obyektlarini raqamlashtirish 
rejalashtirilgan.

Turistik yuklamani boshqarish uchun 
Visitor Management tizimini joriy etish, 
raqamli chiptalar qamrovini kengaytirish, 
turistlar oqimini prognoz qilish va zaruratga 
qarab ayrim obyektlarga tashrif limitlarini 
belgilash koʻzda tutilmoqda. Kadrlar 
tayyorlash sohasida mutaxassislar tayyorlash 
tizimini yaratish, Buxoroda ixtisoslashtirilgan 
restavratsiya oliy maktabini ochish, Arxeologiya 
institutining hududiy filiallarini rivojlantirish 
va restavratorlarni litsenziyalashni joriy etish 
rejalashtirilmoqda.

Tarixiy meros va zamonaviy infratuzilmani 
uygʻunlashtiruvchi yangi loyihalar ham 
koʻrib chiqildi. Xususan, anʼanaviy usullar va 
zamonaviy loyihalash, ishlab chiqarish hamda 
restavratsiya texnologiyalarini birlashtiradigan 
ixtisoslashtirilgan mozaika markazini tashkil 
qilish taklif etilmoqda. Markaz Toshkent 
mozaika maktabini saqlash, mutaxassislar 
tayyorlash va monumental sanʼatning yangi 

yoʻnalishini rivojlantirish maydoniga aylanadi.
Ichan-qalʼa muzey-qoʻriqxonasi hududida 

“Olloqulixon karvonsaroyi” savdo markazini 
tashkil etish loyihasi alohida koʻrib chiqildi. 
Savdo nuqtalarining tartibsiz joylashuvi tarixiy 
obyektlarning vizual yaxlitligini buzishi va 
turistlar uchun noqulayliklar keltirib chiqarishi 
qayd etildi. Yangi loyiha anʼanaviy savdo ruhini 
saqlash, hunarmandlar uchun sharoit yaratish, 
koʻrgazma va yarmarkalar oʻtkazish, shuningdek, 
yangi turistik nuqtani shakllantirishga qaratilgan.

Kelgusida nomoddiy madaniy merosni asrab-
avaylash sohasida davlat siyosatining yaxlitligini 
taʼminlash maqsadida Respublika “Hunarmand” 
uyushmasi Oʻzbekiston Respublikasi Madaniy 
meros agentligi bilan hamkorlik qiladi.

Samarqandda “Aga Khan Trust for Culture” 
jamgʻarmasi bilan hamkorlikda Bibixonim 
majmuasini konservatsiya va restavratsiya 
qilish loyihasiga alohida eʼtibor qaratildi. 
Loyiha madaniy meros obyektlarida meʼmoriy 
konservatsiya, ilmiy oʻrganish va restavratsiya 
ishlarini boshqarish boʻyicha xalqaro 
standartlarni joriy etishni nazarda tutadi.

Loyiha doirasida yodgorlikni hujjatlashtirish 
va tadqiq etish, arxeologik va muhandislik 
tekshiruvlari, materiallar tahlili, konstruktiv 
modellashtirish hamda loyiha yechimlarini 
ishlab chiqish ishlari olib boriladi. Mahalliy 
mutaxassislarni tayyorlashga alohida eʼtibor 
qaratiladi. Keyingi bosqichlarda asosiy gumbaz 
va unga tutash inshootlarni konservatsiya 
qilish, hududni obodonlashtirish va muzey 
ekspozitsiyasini yaratish koʻzda tutilgan.

Turli tarixiy davrlarda mamlakatimizdan 
olib chiqib ketilgan noyob tarixiy yodgorliklar, 
arxeologik ashyolar, nodir qoʻlyozmalar va 
sanʼat asarlarini tizimli izlash, huquqiy himoya 
qilish va yurtimizga qaytarish maqsadida 
Oʻzbekiston Respublikasi Prezidenti huzurida 
madaniy boyliklarni repatriatsiya qilish boʻyicha 
komissiyani shakllantirishga qaror qilindi.

Yakunda 2027-2035-yillarga moʻljallangan 
Madaniy merosni rivojlantirish strategiyasi 
boʻyicha takliflar koʻrib chiqildi. Unda madaniy 
merosni raqamlashtirish, moddiy va nomoddiy 
merosni asrab-avaylash, madaniy boyliklarni 
repatriatsiya qilish, tabiiy merosni muhofaza 
qilish va restavratsiyani rivojlantirish dasturlari 
nazarda tutilgan.

Davlatimiz rahbari taqdim etilgan takliflarni 
takomillashtirish va ularning amaliy ijrosini 
taʼminlash boʻyicha topshiriqlar berdi.

OʻzA

Mamlakatimizda ekologik barqarorlikni 
taʼminlash, maishiy chiqindilarni qayta ishlash va 
poligonlarga yuklamani kamaytirish boʻyicha izchil 
ishlar amalga oshirilmoqda. Mazkur yoʻnalishda 
zamonaviy texnologiyalarni joriy etish, chiqindilarni 
iqtisodiy resursga aylantirish va sirkulyar iqtisodiyot 
tamoyillarini keng tatbiq etish muhim ahamiyatga ega.

Shu maqsadda 2026-2027-yillarda 
chiqindilarni yoqish orqali elektr energiyasi ishlab 
chiqarish boʻyicha 6 ta investitsiya loyihasini 
amalga oshirish belgilangan. Ularning umumiy 
qiymati 933 million dollarni tashkil etadi. 
Loyihalar Xitoy kompaniyalari bilan hamkorlikda 
amalga oshirilmoqda.

1-sentabr holatiga koʻra, ushbu loyihalar 
doirasida 286,8 million dollar investitsiya 
oʻzlashtirilgan. Mahalliy mahsulot va xizmatlar 
xaridi 76,6 million dollarga yetgan. Qurilish 
ishlariga 2 ming nafar mahalliy ishchi jalb etilgan.

Davomi 3-betda

Hozir endi ilmiy-texnik taraqqiyotning 
shunday bosqichidamizki, unday tomoshalarni 
chogʻroq bir tashkilot ham oʻz imkoniyatlari 
doirasida uyushtira olishi mumkin. Ammo 

mamlakat-davlat hayoti bilan bogʻliq olamshumul 
voqealar borki, ularni siyosiy mohiyatini teran 
anglagan holda zamonaviy eng yangi texnik-
texnologik usullarda million-million tomoshabin 
auditoriyasiga taqdim etish, bu endi favqulodda 
katta tayyorgarlik, masʼuliyat va alohida 
yondashuvlarni taqozo etadi.

Yaqindagina boʻlib oʻtgan mustaqilligimizning 
35 yillik maydon tomoshasi xuddi shunday 
mazmun-mohiyati bilan favqulodda katta tashkiliy 

va gʻoyaviy-badiiy izlanish, intilish samarasi 
boʻldi. Hech ikkilanmasdan aytish joizki, bu 
tadbir yettidan yetmishigacha — bari xalqimiz 
va xayrixoh doʻstlarimizni befarq qoldirmadi. 
Yangi Oʻzbekistonning tom maʼnodagi maʼnaviy-
maʼrifiy, madaniy qudratini namoyon etdi.

Odatda bunday tomoshalarni alohida 
tayyorgarliksiz shunchaki koʻrib boʻlmaydi. 
Tomoshabin sifatida kirib borasiz-u, oʻzingiz 
bilmagan holda uning ichiga singib, ishtirokchiga 

aylanib ketasiz. Sahnada kechayotgan voqealar 
koʻz oldingizdan oʻtibgina qolmay, xotirangizni 
uygʻotadi, tafakkuringizni harakatga keltiradi, 
kechagi kun bilan bugungi kunni, bugun 
bilan esa ertangi kunni bir-biriga bogʻlaydi. 
Mustaqilligimizning 35 yilligiga bagʻishlangan 
bayram tadbirini ana shunday tomoshalar qatoriga 
qoʻysak toʻgʻri boʻladi.

SAHNADAGI 35 YIL: 
TARIX, BUGUN, KELAJAK
Mustaqilligimizning 35 yilligiga bag‘ishlangan 

bayram tomoshasi taassurotlari

Bugungi shukuhli 
kunlarimizda turli-
tuman ommaviy tadbir, 

shou, tomoshalar juda koʻp. 
Texnik va texnologik moʻjizalar 
tomosha sanʼatini hayratomuz, 
diltortar hodisaga aylantirib, 
zamonaviy sanʼat tushunchasini 
nihoyatda kengaytirib yubordi. 
Hozirgi oʻrta yoshli avlod uchun 
1980-yilda boʻlgan Moskva 
sport olimpiadasidagi ommaviy 
maydon tomoshasi xotiraga 
chuqur oʻrnashgan dastlabki 
mahobatli tomosha hodisasi 
boʻlgan edi. Biroq hozirda 
uyushtirilayotgan ommaviy 
tadbir-tomoshalar oldida qariyb 
yarim asr avval namoyish etilgan 
tomosha oʻtmishning joʻn bir 
hodisasi boʻlib qoldi, xolos.

Xavfsizlik

Tinchlik va osoyishtalik bor joyda taraqqiyot 
boʻladi. Xavfsiz muhit bor joyda tadbirkorlik 
rivojlanadi, yoshlar taʼlim oladi, oilalar xotirjam 
hayot kechiradi. Shuning uchun jamoat xavfsizligini 
taʼminlashga qaratilgan har qanday islohot aslida 
inson farovonligiga, oila xotirjamligiga va mamlakat 
taraqqiyotiga xizmat qiladi.

YANGI O‘ZBEKISTON

Qutbiddin BURHONOV, 
Senatning Mudofaa va 
xavfsizlik masalalari 

qoʻmitasi raisi

Odamlar oʻz mahallasida, koʻchasida, ish joyida, taʼlim muassasasida oʻzini qanchalik xavfsiz 
his qilmoqda? Ularning murojaatlari qay darajada eshitilmoqda? Muammolari qanchalik tez hal 

etilmoqda? Davlat organlariga ishonchi qanday? 
Islohotlarning haqiqiy samarasi ana shu savollarga berilgan javoblarda 

namoyon boʻladi.

Chunki oddiy fuqaro uchun xavfsizlik, 
avvalo, oʻz koʻchasida, mahallasida, 
xonadoni atrofida, farzandi oʻqiydigan 
maktab, ishga yoki bozorga boradigan yoʻlda 
namoyon boʻladi. Qayerda boʻlishidan qatʼi 
nazar, inson oʻzini xavfsiz his qilsa, davlatga 
ishonchi ham ortadi.

Shu maʼnoda, ichki ishlar organlarining 
jamoat xavfsizligini taʼminlash faoliyatini 
yanada takomillashtirishga qaratilgan 
qarorlar bugungi kunda tinchlik va osoyish
talikni taʼminlashning muhim huquqiy 
asoslaridan biri boʻlib xizmat qilmoqda.

Bu hujjatlarning ahamiyatini, 
avvalo, jamoat xavfsizligiga yondashuv 
oʻzgarayotganida deb bilaman. Ilgari 
huquqbuzarlik yuz berganidan keyin unga 
munosabat bildirish asosiy vazifalardan 
biri boʻlgan, bugungi yondashuvda esa 
huquqbuzarlikni sodir etishga olib kelishi 
mumkin boʻlgan sabab va omillarni 
oldindan aniqlash, ularni bartaraf etish, xavf 
guruhidagi shaxslar bilan manzilli ishlashga 
alohida eʼtibor qaratilmoqda. Bu juda muhim 
oʻzgarish.

Chunki jinoyat sodir boʻlganidan keyin 
uni ochish va aybdorni aniqlash, albatta, 
muhim. Ammo undan ham muhimrogʻi — 
oʻsha jinoyatning umuman sodir boʻlishiga 
yoʻl qoʻymaslik.

Profilaktika 
inspektorlarining 
mahalladagi roli va 
masʼuliyatini oshirishga 
qaratilgan yondashuvni 
alohida taʼkidlash lozim. 
Chunki profilaktika 
inspektori xalq bilan eng 
yaqin ishlaydigan davlat 
vakilidir. U mahalladagi 
vaziyatni, oilalardagi 
muammolarni, 
yoshlar bilan bogʻliq 
masalalarni, ijtimoiy 
xavf guruhiga kiruvchi 
shaxslarni yaxshi bilishi 
kerak.

Eng muhimi, profilaktika inspektori faqat 
huquqbuzarlik sodir etgan shaxs bilan emas, 
balki huquqbuzarlik yuz berishiga olib kelishi 
mumkin boʻlgan holatlar bilan ham ishlashi 
zarur.

Masalan, bir oiladagi nizo oʻz vaqtida 
aniqlanib, tegishli chora koʻrilsa, keyinchalik 
ogʻir oqibatlarning oldini olish mumkin. Yoki 
yoshning taʼlimdan uzilib qolishi, ishsizligi, 
notoʻgʻri muhitga tushib qolishiga befarq 
boʻlinmasa, uning kelajakda huquqbuzarlikka 
qoʻl urishi ehtimoli ham kamayadi.

Demak, profilaktika faqat nazorat emas. 
Profilaktika inson muammosini vaqtida 
koʻrish, eshitish va unga yechim topishga 
yordam berishdir.

Shu nuqtayi nazardan, ichki ishlar 
organlarining aholi bilan ochiq va yaqin 
muloqotini kuchaytirish juda toʻgʻri 
yoʻnalish. Fuqaro ichki ishlar organiga faqat 
biror muammosi yuzaga kelganda murojaat 
qiladigan emas, balki uning huquq va 
manfaatlarini himoyalaydigan ishonchli tizim 
sifatida qarashi kerak.

Bu ishonchni esa faqat qonun yoki qaror 
bilan emas, har kungi amaliy faoliyat bilan 
qozonish mumkin.

Insonning murojaatiga oʻz vaqtida 
javob berish, muammosini eshitish, zarur 
hollarda boshqa mutasaddi tashkilotlar 
bilan hamkorlikda yechim topish — buning 
barchasi jamoat xavfsizligining bir qismi.

Shu bois, ichki ishlar organlari 
boʻlinmalarining xizmat yoʻnalishi yoki 
xizmat hududidan qatʼi nazar, fuqarolarning 
murojaatlari va xabarlariga tezkorlik 
bilan munosabat bildirishiga qaratilgan 
yondashuvni ijobiy baholayman. Chunki 
fuqaro uchun eng muhimi uning murojaati 
kimga tushgani emas, muammosiga qanday 
munosabat bildirilayotganidir.

Jamoat xavfsizligi deganda, albatta, 
faqat jinoyatchilikka qarshi kurashni 
tushunmasligimiz kerak. Bu tushuncha 
ancha keng. Unda jamoat tartibini saqlash, 
yoʻl harakati xavfsizligini taʼminlash, 
huquqbuzarliklarning oldini olish, probatsiya 
tizimi bilan ishlash kabi yoʻnalishlar bir-biri 
bilan uzviy bogʻliq.

Masalan, yoʻl harakati xavfsizligi har 
bir oilaning xavfsizligi demakdir. Yoʻldagi 
tartib, haydovchi va piyodaning masʼuliyati, 
maktablar atrofidagi harakat xavfsizligi, 
yoʻl-transport hodisalarining oldini olish 
— bularning barchasi xalqning kundalik 
hayotiga bevosita taʼsir qiladi.

Shuning uchun yoʻl harakati xavfsizligi 
xizmati faoliyatini ham umumiy jamoat 
xavfsizligi tizimining ajralmas qismi sifatida 

koʻrish kerak.
Probatsiya xizmati haqida ham alohida 

toʻxtalish lozim. Chunki jazoni oʻtab chiqqan 
yoki sud tomonidan belgilangan talablar 
asosida nazoratda boʻlgan shaxsni jamiyatga 
qayta moslashtirish, yana huquqbuzarlik 
sodir etishining oldini olish nafaqat ichki 
ishlar organlari, balki butun jamiyatning 
vazifasidir.

Inson xatoga yoʻl qoʻygan boʻlishi 
mumkin. Lekin uni toʻgʻri yoʻlga qaytarish, 
kasbga yoʻnaltirish, ish bilan taʼminlash, 
oilasi va jamiyatga moslashishiga 
koʻmaklashish orqali hayotini ijobiy tomonga 
oʻzgartirish mumkin.

Bu yerda profilaktika va probatsiya 
xizmatlarining oʻzaro hamkorligi juda 
muhim. Zero, maqsad faqat nazorat qilish 
emas, balki qayta huquqbuzarlik sodir 
etilishining oldini olishdir.

Menimcha, bugungi islohotlarning eng 
muhim jihatlaridan biri ham shuki, jamoat 
xavfsizligiga masʼul boʻlinmalarning 
faoliyati alohida-alohida emas, balki yagona 
va uzviy tizim sifatida tashkil etilmoqda.

Profilaktika inspektori mahallada 
ishlaydi, jamoat tartibini saqlash xizmati 
koʻchalar va jamoat joylarida xavfsizlikni 
taʼminlaydi, yoʻl harakati xavfsizligi xizmati 
transport va piyodalar harakatini nazorat 
qiladi, probatsiya xizmati esa muayyan xavf 
guruhidagi shaxslar bilan manzilli ishlaydi.

Agar shu xizmatlar oʻzaro maʼlumot 
almashib, bir-birini toʻldirib, yagona maqsad 
yoʻlida ishlasa, natija ham samarali boʻladi.

Jamoat xavfsizligini taʼminlashda faqat 
ichki ishlar organlarining oʻziga suyanib 
qolish toʻgʻri emas. Bu — butun jamiyatning 
umumiy vazifasi. Mahalla faollari, nuroniylar, 
xotin-qizlar faollari, taʼlim muassasalari, 
yoshlar tashkilotlari, sogʻliqni saqlash tizimi, 
bandlik xizmatlari va boshqa mutasaddi 

TINCHLIK VA OSOYISHTALIK – 
XALQ FAROVONLIGINING ENG MUHIM SHARTI

Bugun mamlakatimizda inson 
qadri, huquq va erkinliklarini 
taʼminlash, aholiga tinch 
va osoyishta hayot uchun 
munosib sharoit yaratish 
davlat siyosatining eng ustuvor 
yoʻnalishlaridan biriga 
aylandi. Bu borada, ayniqsa, 
ichki ishlar organlarining 
jamoat xavfsizligini taʼminlash 
sohasidagi islohotlar alohida 
ahamiyat kasb etmoqda.

tashkilotlar ichki ishlar organlari bilan 
hamkorlikda ishlasa, profilaktika samarasi 
yanada oshadi.

Chunki huquqbuzarlikning sababi baʼzan 
huquqiy emas, ijtimoiy muammoga borib 
taqaladi. Ishsizlik, oilaviy kelishmovchilik, 
yoshlarning boʻsh vaqti, taʼlimdan uzilish, 
ijtimoiy moslashuvdagi qiyinchiliklar — 
bularning har biri oʻz vaqtida eʼtibor talab 
qiladi.

Shuning uchun jamoat xavfsizligi 
tizimida “muammo yuzaga kelsa, chora 
koʻramiz” degan yondashuvdan “muammoni 
oldindan koʻramiz va uni bartaraf etishga 
harakat qilamiz” degan yondashuvga oʻtish 
juda muhim.

Yana bir muhim masala — tezkorlik. 
Bugun axborot juda tez tarqaladi. Biror 

hodisa yuz berganda fuqaro uning ortidan 
kim harakat qilayotganini, qachon chora 
koʻrilishini kutib oʻtirmaydi. Shu bois, 
jamoat xavfsizligi tizimi ham zamonaviy, 
tezkor va raqamli imkoniyatlardan samarali 
foydalanadigan boʻlishi kerak.

Biroq har qanday zamonaviy texnologiya 
ortida inson omili borligini unutmasligimiz 
shart. Texnika qanchalik rivojlangan 
boʻlmasin, fuqaro bilan muomala madaniyati, 
uning murojaatiga munosabat, masʼuliyat va 
halollik birinchi oʻrinda turadi.

Ichki ishlar xodimi xalq bilan muloqot 
qilganda, avvalo, davlatning yuzini namoyon 
qiladi. Shuning uchun uning odobi, bilim 
va kasbiy mahorati, qonunga sodiqligi 
jamoatning davlat organlariga ishonchiga 
bevosita taʼsir qiladi.

Bugungi islohotlardan kutilayotgan eng 
katta natija ham, nazarimda, xalqning oʻzini 
xavfsiz his qilishi va davlat organlariga 
ishonchi yanada mustahkamlanishidir.

Fuqaro tunda koʻchasidan xotirjam 
yursa, farzandi maktabga xavfsiz borib 
kelsa, mahallada nizo yoki muammo paydo 
boʻlganda unga oʻz vaqtida yechim topilsa, 

yoʻllarda tartib taʼminlansa, huquqbuzarlikka 
moyil shaxs bilan manzilli ishlansa, shuning 
oʻzi islohotlarning odamlar hayotidagi amaliy 
natijasidir.

Shu maʼnoda, jamoat xavfsizligi masalasini 
faqat statistik koʻrsatkichlar bilan baholash 
toʻgʻri emas. Albatta, jinoyatchilikning 
kamayishi, huquqbuzarliklarning oldini 
olish koʻrsatkichlari muhim. Ammo yana bir 
koʻrsatkich bor — xalqning xotirjamligi.

Odamlar oʻz mahallasida, koʻchasida, ish 
joyida, taʼlim muassasasida oʻzini qanchalik 
xavfsiz his qilmoqda? Ularning murojaatlari 
qay darajada eshitilmoqda? Muammolari 
qanchalik tez hal etilmoqda? Davlat 
organlariga ishonchi qanday?

Islohotlarning haqiqiy samarasi ana shu 
savollarga berilgan javoblarda namoyon 
boʻladi.

Shuning uchun bugungi vazifa qabul 
qilingan qarorlarni qogʻozda qoldirmasdan, 
ularda belgilangan mexanizmlarni har bir 
mahallada, har bir hududda amaliyotga 
samarali tatbiq etishdir.

Profilaktika inspektori mahalladagi har 
bir muammoni bilishi, fuqaro bilan muloqot 
qilishi, xavfli vaziyatlarni oldindan koʻra 
olishi kerak. Jamoat tartibini saqlash xodimi 
jamoat joylarida tartib va xavfsizlikni 
taʼminlashi lozim. Yoʻl harakati xavfsizligi 
xodimi inson hayotini birinchi oʻringa 
qoʻyishi zarur. Probatsiya xizmati esa insonni 
qayta tarbiyalash va jamiyatga qaytarishga 
qaratilgan ishlarni samarali tashkil etishi 
kerak.

Ana shu vazifalar bir-biri bilan 
uygʻunlashsa, biz kutgan natijaga erishamiz.

Bugungi islohotlar natijasida ichki ishlar 
organlari bilan xalq oʻrtasidagi munosabatlar 
yanada mustahkamlanadi. Ichki ishlar xodimi 
xalqdan uzoqda turgan nazoratchi emas, balki 
xalq bilan birga, uning tinchligi va xavfsizligi 
uchun xizmat qiladigan masʼuliyatli davlat 
vakili sifatida namoyon boʻladi.

Zero, jamoat xavfsizligi faqat huquqni 
muhofaza qiluvchi organlarning vazifasi 
emas. Bu har bir oila, har bir mahalla, har bir 
fuqaro uchun daxldor masala.

Tinchlik va osoyishtalik bor joyda 
taraqqiyot boʻladi. Xavfsiz muhit bor joyda 
tadbirkorlik rivojlanadi, yoshlar taʼlim oladi, 
oilalar xotirjam hayot kechiradi. Shuning 
uchun jamoat xavfsizligini taʼminlashga 
qaratilgan har qanday islohot aslida inson 
farovonligiga, oila xotirjamligiga va 
mamlakat taraqqiyotiga xizmat qiladi.

Davlatning eng katta boyligi — tinch va 
xotirjam xalq. Xalqning davlatdan eng katta 
kutilmasi esa oʻz hayoti, oilasi, farzandlari va 
kelajagi xavfsiz ekanini his qilib yashashidir.

Bugungi islohotlarning bosh maqsadi 
ham aynan shu — inson uchun xavfsiz muhit 
yaratish, huquq va manfaatlarini ishonchli 
himoya qilish va har bir mahallada tinchlikni 
taʼminlash.

Shunday ekan, jamoat xavfsizligini 
taʼminlash sohasidagi har bir islohotni inson 
taqdiri, oila xotirjamligi va xalq osoyishtaligi 
nuqtayi nazaridan baholashimiz kerak. 
Ana shunda qabul qilinayotgan qarorlar, 
yangilanayotgan tizim va koʻrilayotgan 
chora-tadbirlar oʻzining eng asosiy maqsadi 
— xalq roziligi va inson qadrini taʼminlashga 
toʻliq xizmat qiladi.

Boshlanishi 1-betda

Boshlanishi 1-betda

Aks-sado

Nargiza SALOMOVA, 
Oliy Majlis Qonunchilik palatasi 

deputati

Ayniqsa, Belgradda davlatimiz rahbarining 
katta hurmat va ehtirom bilan kutib olingani 
Oʻzbekiston va Serbiya oʻrtasidagi doʻstona 
va ishonchli munosabatlarning yana bir ifodasi 
boʻldi.

Serbiya saroyida oʻtgan oliy darajadagi 
muzokaralar Oʻzbekiston va Serbiya oʻrtasidagi 
doʻstlik va oʻzaro manfaatli hamkorlik 
munosabatlarida yangi sahifa ochdi. Samimiy 
va konstruktiv ruhda kechgan muloqotlar 
chogʻida ikki davlat oʻrtasidagi koʻp qirrali 
hamkorlikni yanada rivojlantirishning dolzarb 
masalalari atroflicha muhokama qilinib, uni 
sifat jihatidan yangi bosqichga olib chiqishga 
qaratilgan ustuvor yoʻnalishlar belgilab olindi.

Erishilgan kelishuvlar esa siyosiy muloqot 
va oʻzaro ishonchni yanada mustahkamlash 
bilan bir qatorda, savdo-iqtisodiy aloqalar, 
investitsiyaviy sheriklik, sanoat kooperatsiyasi, 
hududlararo munosabatlar hamda madaniy-
gumanitar hamkorlikni yangi mazmun bilan 
boyitishga keng yoʻl ochadi. Bu ikki davlatning 
mushtarak manfaatlar sari qatʼiy intilishi, 
hamkorlikni aniq natijalar bilan mustahkamlash 
borasidagi siyosiy irodasining yorqin ifodasidir.

Kelgusida diplomatik vakolatxonalar 
faoliyatining yoʻlga qoʻyilishi va 
parlamentlararo forumning tashkil etilishi 
Oʻzbekiston va Serbiya oʻrtasidagi koʻp 
qirrali munosabatlarning institutsional 
asoslarini yanada mustahkamlaydigan muhim 
qadamlardan biri boʻladi. Bu tashabbuslar 
ikki mamlakat oʻrtasidagi siyosiy muloqotni 
yangi bosqichga olib chiqish, oʻzaro ishonch 
va anglashuvni yanada yuksaltirish uchun 
mustahkam zamin yaratadi.

Shu bilan birga, savdo-iqtisodiy 
hamkorlikni kengaytirish, madaniy-gumanitar 
aloqalarni rivojlantirish, tajriba va bilim 

O‘ZBEKISTON – SERBIYA: 
mushtarak manfaatlar 

sari qat’iy intilish
almashinuvini faollashtirish uchun yangi 
imkoniyatlar eshigini ochadi. Parlamentlar 
va diplomatik institutlar oʻrtasidagi yaqin 
hamkorlik esa ikki xalq manfaatlariga xizmat 
qiladigan istiqbolli loyihalarni ilgari surishda 
muhim omilga aylanadi.

2026-2028-yillarga moʻljallangan sanoatda 
sheriklikni rivojlantirish boʻyicha qoʻshma 
harakatlar rejasining qabul qilinishi Oʻzbekiston 
va Serbiya oʻrtasidagi iqtisodiy hamkorlikni 
yangi bosqichga olib chiqish yoʻlidagi muhim 
qadamlardan biri boʻldi. Mazkur hujjat ikki 
mamlakat oʻrtasida erishilgan kelishuvlarni 
hayotga izchil tatbiq etish, istiqbolli qoʻshma 
loyihalarni amalga oshirish va sanoat 
kooperatsiyasini yanada kengaytirish uchun 
mustahkam huquqiy va amaliy zamin yaratadi.

Eng muhimi, u orqali ikki davlatning 
ishlab chiqarish salohiyatini uygʻunlashtirish, 
zamonaviy texnologiyalar va ilgʻor taj
ribalar almashinuvini yoʻlga qoʻyish, yangi 
investitsiyaviy imkoniyatlarni roʻyobga 
chiqarish uchun keng yoʻl ochiladi. Ayniqsa, 
sanoat sohasidagi hamkorlikning chuqurlashuvi 
nafaqat iqtisodiy aloqalarni mustahkamlash, 
balki ikki mamlakat tadbirkorlari oʻrtasidagi 
ishonchli sheriklik munosabatlarini ham yangi 
bosqichga koʻtarishda gʻoyat muhim.

Samarqand viloyati va Voyevodina 
hamda Samarqand va Novi-Sad shaharlari 
oʻrtasida toʻgʻridan toʻgʻri aloqalar oʻrnatilgani 
hududlararo hamkorlikni rivojlantirish 
bilan birga savdo-iqtisodiy munosabatlarni 
kengaytirish, investitsiyaviy loyihalarni 
amalga oshirish, turizm salohiyatidan unumli 
foydalanish, madaniy-maʼrifiy va taʼlim 
sohalaridagi aloqalarni yanada rivojlantirishga 
xizmat qiladi. Asosiysi, bu nafaqat iqtisodiy 
manfaatlarni uygʻunlashtiradi, balki ikki xalq 
oʻrtasidagi doʻstlik, oʻzaro hurmat va ishonch 
rishtalarini yanada mustahkamlaydi.

Prezidentimizning Serbiyaning oliy davlat 
mukofoti — Katta zanjirli Serbiya Respublikasi 
ordeni bilan taqdirlanishi ikki mamlakat 
oʻrtasidagi doʻstona munosabatlar va oʻzaro 
hamkorlikka berilgan yuksak bahodir. Bu 
eʼtirof Serbiya xalqining Oʻzbekistonga yuksak 
hurmati, mustahkamlanib borayotgan doʻstlik 
va ikki tomonlama munosabatlarni yanada 
rivojlantirishga qatʼiy intilish ramzi.

Tashrifning eng muhim natijalaridan yana 
biri Prezidentimiz Shavkat Mirziyoyev va 
Serbiya Respublikasi Prezidenti Aleksandr 
Vuchich tomonidan Strategik sheriklik 
munosabatlarini oʻrnatish toʻgʻrisidagi 
qoʻshma deklaratsiyaning imzolangani boʻldi. 
Mazkur hujjat ikki davlat munosabatlarini sifat 
jihatidan yangi bosqichga koʻtarib, Oʻzbekis
ton va Serbiya oʻrtasida uzoq muddatli, oʻzaro 
manfaatli va barqaror hamkorlikni rivojlantirish 
uchun mustahkam asos yaratadi.

Tashrif doirasida erishilgan kelishuvlar, 
ilgari surilgan tashabbuslar va belgilab olingan 
ustuvor vazifalar Oʻzbekiston va Serbiya 
oʻrtasidagi doʻstona aloqalarni yangi mazmun 
bilan boyitib, oʻzaro manfaatli sheriklikni 
yanada kengaytirish uchun mustahkam zamin 
hozirladi.

ChiQindilarni 
Qayta ishlash bO‘yicha 
investitsiya loyiHalari 

kO‘rib chiQildi

Loyihalar Qashqadaryo, Samarqand, 
Toshkent, Andijon, Fargʻona va Namangan 
viloyatlarida amalga oshiriladi. Qashqadaryo 
va Samarqanddagi zavodlarni 2026-yilda, 
qolgan hududlardagi quvvatlarni 2027-yilda 
ishga tushirish rejalashtirilgan.

Korxonalar toʻliq ishga tushgach, yiliga 
3,6 million tonna qattiq maishiy chiqindi 
qayta ishlanadi hamda 1,6 milliard kilovatt-
soat elektr energiyasi ishlab chiqariladi. 
Shu bilan birga, “nol chiqindi” tamoyiliga 
bosqichma-bosqich oʻtish, poligonlarga 
yuklamani kamaytirish va ekologik vaziyatni 
yaxshilash imkoni kengayadi.

Taqdimotda chiqindilardan energiya 
olish boʻyicha Singapur, Janubiy Koreya, 
Xitoy kompaniyalarining yana 5 ta istiqbolli 
investitsiya loyihasi ham koʻrib chiqildi. 
Ularning umumiy qiymati 625 million dollar 
boʻlib, Qoraqalpogʻiston Respublikasi, 
Jizzax, Surxondaryo, Buxoro va Xorazm 
viloyatlarida amalga oshirilishi nazarda 
tutilgan.

Ushbu loyihalar natijasida yiliga 1,9 
million tonna qattiq maishiy chiqindi 

qayta ishlanib, 635 million kilovatt-soat 
elektr energiyasi ishlab chiqariladi. 500 
ta yangi ish oʻrni yaratiladi, 158 million 
kub metr tabiiy gaz iqtisod qilinib, 
issiqxona gazlari hajmi 316 ming tonnaga 
kamaytiriladi.

Mutasaddilar poligonlar va chiqindi 
yoqish zavodlarini tashkil etish xarajatlari, yer 
maydonlariga ehtiyoj, byudjet tushumlari va 
ekologik samaradorlik boʻyicha taqqoslama 
tahlillarni taqdim qildi. Xorijiy tajriba asosida 
chiqindilarni atrof-muhitga minimal darajada 
taʼsir koʻrsatgan holda yoqish va investorlar 
majburiyatlari boʻyicha asosiy shartlar koʻrib 
chiqildi.

Davlatimiz rahbari loyihalarni 
jadallashtirish, investorlar uchun zarur 
infratuzilma va tashkiliy sharoitlarni yaratish, 
mahalliylashtirish darajasini oshirish hamda 
sohada malakali kadrlar tayyorlashga alohida 
eʼtibor qaratish zarurligini taʼkidladi.

Bu borada “Green University”, 
Samarqand davlat universiteti va Qarshi 
davlat universiteti bilan hamkorlikda 
chiqindi yoqish zavodlari uchun 1 ming 
nafar mutaxassisdan iborat kadrlar zaxirasini 
shakllantirish vazifasi belgilandi.

OʻzA

yoshlar murabbiysi, professor

Mustaqilligimizning 35 yillik bayramini 
nishonlash borasida muhtaram Prezidentimizning 
qarori, keng miqyosli tayyorgarlik ishlari, 
jumladan, bayram tomoshasini tayyorlash 
va oʻtkazish borasidagi tadbir taassurotlari 
bilan oʻrtoqlashay deb qoʻlimga qalam oldim. 
Ochigʻi, 34 yil davomida mustaqillik bayram 
konsertlarini muntazam koʻrib yurgan, hatto 
ijodiy, tashkiliy ishlarida bevosita vazifador 
boʻlgan odam sifatida aytishim mumkinki, 
miqyos, koʻlam, mahobat, gʻoyaviy mazmun 
qamrovi va teranligi, badiiy-ijro mahorati 
yuksakligi, eng zamonaviy texnik va texnologik 
usullardan faol foydalanilgani, sunʼiy intellekt 
imkoniyatlari juda nozik va joʻyali joriy etilgani 
va yana boshqa qator fazilatu xususiyatlari bilan 
35 yillik yubiley tantanalari — teatrlashtirilgan 
konsert tomosha dasturi kutilgan va kutilmagan 
shakl, mazmun, rang, ohang jozibasi bilan hayrat 
va hayajonlarga gʻarq etdi.

Tomosha boshlanishidan avval xayolimdan 
bir savol oʻtdi: oʻttiz besh yilni sahnaga 
sigʻdirish, hazilakam ish emas.

Axir oʻttiz besh yil — oddiy raqam ham 
emas. Unda butun bir avlodning bolaligi, yoshlik 
yillari, orzu-umidlari, quvonch va tashvishlari 
bor. Bu yillar qatlarida mamlakatning kechagi 
kuni, bugungi nafasi va ertangi niyatlari 
mujassam. Albatta, hamma narsa nisbiy. Sodir 
boʻlgan muqarrar voqelik bor va uni voqe etish 
uchun intilish, kurashlar bor.

Shu maʼnoda, mustaqillik tarixini faqat 
1991-yildan boshlash, nazarimda, tarixning 
oʻziga nisbatan adolatsizlik boʻlardi. Chunki 
Mustaqillik — birgina shu sana emas. U asrlar 
davomida shakllangan davlatchilik xotirasi, 
milliy oʻzlik, ozodlikka intilish va nihoyat, 
mushtarak orzularning roʻyobidir.

Shuning uchun ham mazkur bayram 
tomoshasining eng muhim jihati, menimcha, 
uning vaqtni oddiy sanoqda sanab 
bermaganidadir. U tarixni sahnaga olib chiqdi. 
Va tarix sahnaga chiqqanda, sahna dastlab 
xotiraga aylandi.

Tomosha dramaturgiyasida oʻtmishga 
murojaat qilinishi bejiz emas edi. Oʻzbekiston 
hududidagi qadimiy davlatchilik anʼanalari, 
ming yilliklar qaʼridan kelayotgan tarixiy 
xotira, qadimgi xorazmiylardan to Turkiston 
muxtoriyatigacha — turli davrlarda koʻtarilgan 
bayroqlar va davlat ramzlari birin-ketin namoyon 
boʻlar ekan, men beixtiyor oʻsha ramzlarning 
maʼnosi haqida oʻyladim.

Bayroq — mato emas. U xalqning oʻzini 
tanitishidir. U davlatning tus koʻrinadigan 
qiyofasidir. Uning ostida insonlar birlashadi, 
tugʻ-tugʻro bilan tarix yaratiladi.

Shu maʼnoda, yubiley tadbirining leytmotivi 
bayroq ramzi boʻldi. Tomosha muqaddimasi 
moviy osmon uzra chizilgan mustaqil 
Oʻzbekiston bayrogʻi ranglari bilan toʻldi. Va 
bu bayroq pirovardida eng yuksakda, tadbirning 
boshidan oxirigacha, maydon uzra shovillab, 
baralla hilpirab turdi.

Siyosiy bayramlarda, rasmiy tadbirlarda, 
eng avvalo, Vatan madhiyasini kuylash azal-
azaldan urfga kirgan. Ayniqsa, yurtga siyosiy 
rahnamolar, oʻzga mamlakat yetakchilari 
rasmiy tashrif bilan kelsa, har ikki davlatning 
madhiyalari yangrab, hurmat bajo keltiriladi. Bu 
har bir mamlakatda xalqaro miqyosda tan olingan 
taomil. Sport shohsupalarining eng yuqorisiga 
koʻtarilganlarning ham mamlakati madhiyasi 
gʻoliblik sharafi sifatida ijro etilishi buzilmas 
bir qoida. Demak, madhiya — sharaf belgisi. 
Ammo madhiyaning ijro etilishi gohida rasmiy 
odatlar doirasidan tashqaridagi hodisa boʻlishi 
mumkin. Ayniqsa, stadionlardagi musobaqalarda 
yangragan madhiyalar koʻpincha jamoalarning 
astoydil muxlislari uchun koʻz yoshlar bilan 
davom etadigan oʻta hayajonli holat boʻladi.

Bu jarayonni kuzatishning oʻzi bagʻoyat 
maroqli. Oʻzingniki boʻlsa, hatto teleekranda 
koʻrib turib ham qoʻshilishib ketganingni, koʻz 
yosh qilganingni payqamay qolasan. Chunki 
qalbingni gʻurur va iftixor egallab oladi. Qiziqki, 
nafaqat sport, umuman, qayerda madhiya yangrasa, 
qoʻshilishib baralla kuylaydigan fuqarolar dunyoda 
kam emas. Bu koʻpincha qoʻshiq, ohang vositasida 
milliy birlik, vatanparvarlik hissini yaqqol ifoda 
etadigan holat.

Shu nuqtayi nazardan qaraganda, 
tomoshaning yana bir muhim badiiy yechimi — 
Davlat madhiyasining anʼanaviy tartibda, tadbir 

boshida emas, balki tomoshaning muayyan 
badiiy-emotsional nuqtasida yangraganidir. Bu 
oʻzgarish tasodifiy emas, balki ongli ravishda 
amalga oshirilgan kompozitsion yechim sifatida 
namoyon boʻladi. Madhiyaning siyosiy tadbir 
boshida yangramasligi, uni rasmiy marosim 
atributi doirasidan chiqarib, tomosha davomida 
asta-sekin shakllana boruvchi gʻurur, iftixor va 
milliy birlik tuygʻularining tabiiy emotsional 
choʻqqisiga aylantiradi.

Bayram tomoshasi, eslatganimizdek, 
boshidanoq tomoshabinni bugungi kundan olib, 
tarix qaʼriga yetaklaydi. Dastlab ona Vatan, xalq, 
millat va mustaqillikning 35 yilligi haqida kuy-
qoʻshiqlar yangrasa-da, sahnaviy tafakkur tez 
orada bitta muhim masala — “Biz kimmiz va 
bu davlatchilik qayerdan boshlangan?” degan 
savolga yuzlanadi. Unga javob berishda oʻnlab 
tarixiy bayroqlarning sahnaga olib chiqilishi 
alohida ahamiyat kasb etadi. Ular davlatchilik 
xotirasining vizual timsoli sifatida namoyon 
boʻladi. Har bir bayroq ortida bir davr, bir siyosiy 
tuzum, bir xalqning taqdiri va davlatchilik 
haqidagi tasavvuri bor.

Ammo tarix faqat gʻalabalardan iborat emas. 
Agar sahnada faqat buyuklik, zafar va shon-shuhrat 
koʻrsatilsa, tomosha tantanavor boʻlishi mumkin, 
lekin u adolatli hayotiy haqiqat boʻlmay qoladi. 
Chunki xalqning tarixi — quvonchlar bilan birga 
azobu iztiroblardan, xoʻrligu xorliklardan, fojiaviy 
qatagʻon alamlaridan ham ayro emas.

Tomoshaning keyingi davomiy qatlamlarida 
ana shu haqiqat sezildi. Bir paytlar bizniki, 
oʻzimizniki boʻlgan, ammo oʻzimiz tasarruf eta 
olmagan taqdirlar, mehnatining mevasi oʻziga 
nasib etmagan avlodlar, paxta yakkahokimligi, 
majburiy mehnat, bolalar mehnati, Orol fojiasi 
kabi ogʻriqli sahifalar — bularning barchasi 
xalq xotirasida mudom oʻchmagan mashʼum 
izlar. Shu lahzalarda voqea-kechmishlarni idrok 
etib turgan tomoshabin beixtiyor oʻz-oʻziga 
savol berishi tabiiy: Bu qanday xalqki shuncha 
sinovlardan keyin ham oʻzligini yoʻqotmadi?!.

Qorongʻilikdan yorugʻlikka. Qaramlikdan 
ozodlikka. Oʻtmishning ogʻir yukidan 
kelajakning yorqin ufqlariga intildi.

Mustaqillik! Bu soʻzni biz koʻp eshitamiz. 
Balki shu qadar koʻp takrorlaymizki, baʼzan 
uning mazmun-mohiyatidagi kechmish 
murakkabliklarini his qilolmay qolamiz. Biroq 
sahnada oʻtmishning ogʻriqli manzaralaridan 
keyin Mustaqillik gʻoyasining paydo boʻlishi, 
bu tushunchaga yana bir bor boshqacha nigoh 
bilan qarashga majbur etadi.

Mustaqillik — shunchaki siyosiy maqom 
emas. U insonning oʻz taqdiriga egalik qilish 
huquqi. Xalqning oʻz kelajagini oʻzi belgilash 
imkoniyati. Davlatning oʻz yoʻlini oʻzi 
tanlashi.

Shu maʼnoda, tomoshadagi “Bayroqni kim 
koʻtaradi?” mazmunidagi monolog alohida 
taʼsirli badiiy tugun sifatida yodda qoladi. Ha, 
uch ming yil — oʻttiz asr osha turli bayroqlar 
koʻtarildi. Oʻzbekiston zaminidagi elu elatlar 
ne-ne tugʻrolar ostida birlashdi. Davlatchilik 
silsilalari 1918-yil — “Turkiston muxtoriyati” 
— Milliy istiqlol kurashlarida qonga gʻarq boʻlib 
toʻxtab qoldi. Endi bayroqni kim koʻtarishi bori 
millatning qaygʻusi edi. Shu bois, bu savolni 
faqat sahnadagi qahramon bermaydi. Aslida, uni 
tarixning oʻzi beradi.

…Bayroqni kim koʻtaradi? Uni kimdir qoʻliga 
olib turishi mumkindir. Ammo uning yuki, salmogʻi, 
masʼuliyatini kim koʻtaradi? Uning shaʼnini 
kim asraydi? Bayroq ostida qanday kelajak 
bunyod etiladi? Bu kabi savollar tadbirni shodon 
tantanadan fikrlash maydoniga aylantiradi.

Shu oʻrinda fikriy bir chekinish: 
mamlakatimiz yetakchisi anʼanaga koʻra 
har yili Istiqlol bayramini milliy odatlarimiz 
boʻyicha tong saharda “Shahidlar xotirasi” 
maydonida qatagʻon qurbonlari boʻlgan 
ajdodlarimiz xotirasiga bagʻishlab, yurtga osh 
berib, Qurʼon tilovat qildirishdan boshlaydi. 
Aynan shu yerda yurt oydinlari va masʼullarga 
joni nisor jadid bobolarimiz tabarruk xotirasini 
yanada eʼzozlab abadiylashtirish bilan bogʻliq 
vazifalar topshiradi. Avvalgi yillarda shu 
munosabat bilan jadidchilik harakatini oʻrganish, 
targʻib etish, ular ruhini shod etish ishlarini 
umummilliy harakatga aylantirish tashabbusini 
ilgari surgan edi. Bu tashabbus keng quloch 
yoyib, bugun mahallayu taʼlim muassasalarida, 
keng jamoatchilik joylarida xayrli harakatlar 
kechyapti. Koʻpchilik bilavermaydigan yoki 
unutilgan ne-ne maʼrifatparvar bobolarimiz 
ruhi yod etilib, xotirlanyapti. Milliy tarbiyaning 
nihoyatda muhim bu shakli tarixiy xotirani 
avloddan-avlodga bezavol yetkazishning yana 
bir ibrati. Zero, shu ibrat zamirida millatning 
madaniy darajasi haqidagi tasavvur shakllanadi. 
Qoʻni-qoʻshni, xorijdagi doʻstu xayrixohning 
bizga hurmat-ehtiromi oshadi, munosabati 

belgilanadi. Bundan yana bir xulosa keladiki, 
darhaqiqat, Oʻzbekiston davlatchiligi tarixini 
faqat 1991-yil bilan belgilash mumkin emas. 
Mustaqil Oʻzbekiston — oʻz tarixidan uzilib 
qolgan yangi hodisa ham emas. U bir necha 
ming yillar davomida shakllangan davlatchilik 
tajribasi, sivilizatsiya, ilm-fan, madaniyat va 
milliy xotiraning yangi tarixiy bosqichdagi 
davomidir.

Oʻzbekiston Prezidenti Shavkat Mirziyoyev 
asosiy bayram tabrigidagi nutqida Oʻzbekiston 
davlatchiligining ildizlari uch ming yildan 
ortiq tarixga borib bogʻlanganini taʼkidlar 
ekan, mamlakatimiz hududida qadimiy ne-ne 
sivilizatsiyalar shakllanganini alohida eslatib oʻtdi.

Demak, Mustaqilligimizning oʻttiz besh 
yilligi bu shunchaki bosib oʻtilgan yoʻlning 
sarhisobi emas, balki oʻtmish tarixdan ertangi 
orzu-maqsadlarga olib boradigan maʼnaviy 
koʻprik ekanligi anglashildi.

Nutqning mazmun-mohiyatida “Mustaqillik” 
tushunchasi, tarixiy sana doirasidan chiqib, 
insonning erkinligi, qadr-qimmati, bilim va 
tafakkuri, farovon hayoti bilan uygʻunlashadi. 
Ayniqsa, “Milliy yuksalish davri” haqidagi fikr 
oʻtmishni eslash bilan cheklanib qolmay, kelajakni 
qanday qurishimiz kerakligi haqidagi savolni 
oʻrtaga tashlaydi. Zero, tarix faqat xotira emas, 
uning saboqlari kelajak oldidagi masʼuliyat hamdir.

Shu maʼnoda, nutqda qadimiy davlatchilik 
anʼanalaridan zaminimizdagi bir necha Renessans 
davrlari allomalarigacha, jadidlarning hurriyat 
orzularidan bugungi Yangi Oʻzbekiston 
bunyodkorligigacha boʻlgan uzviy maʼnaviy silsila 
kelajak haqidagi qarashlar bilan tutashadi. Nutqning 
eng muhim jihatlaridan yana biri shundaki, unda 
kelajak mavhum orzu sifatida emas, aniq maqsad 
va vazifalar tizimi sifatida tasavvur qilinadi.

Yetti milliy dastur — bilim va malakani 
taraqqiyotning asosiy kapitaliga aylantirish, 
sogʻlom va uzoq umr koʻradigan jamiyat barpo 
etish, iqtisodiyotni yuqori texnologiyalar va 
mehnat unumdorligi asosida rivojlantirish, 
tabiat va suvga munosabatni oʻzgartirish, 
qonun ustuvorligi va sud mustaqilligini 
mustahkamlash, mahallani jamiyat 
taraqqiyotining asosiy tayanchiga aylantirish, 
Oʻzbekistonning tinchlik va doʻstlik diyori 
sifatidagi nufuzini yuksaltirishga qaratilgan.

Bu yetti yoʻnalishga bir butun tizim sifatida 
qaralganda, uning markazida inson va uning 
kelajagi turganini yaqqol anglash mumkin: 
bilimli inson — kuchli iqtisodiyotning, sogʻlom 
inson — farovon jamiyatning, ijodkor inson 
kelajakning, tabiatga masʼuliyatli munosabat 
— barqaror hayotning, qonun ustuvorligi — 
adolatli jamiyatning, obod mahalla — xalq 
farovonligining, tinchlik va bagʻrikenglik esa 
taraqqiyotning maʼnaviy poydevoridir. Demak, 
yetti dastur alohida-alohida vazifalar yigʻindisi 
emas, balki Yangi Oʻzbekistonning kelajak 
qiyofasini shakllantiruvchi yagona konseptual 
manzaraning turli qatlamlaridir.

Shu nuqtadan qaraganda, bayram tadbirining 
badiiy konsepsiyasida tarixdan kelajakka tomon 
harakat aynan shu gʻoya bilan tabiiy ravishda 
hamohanglashadi. Kechagi kun xotirasi bizni 
bugungi yutuqlarni anglashga olib kelsa, bugungi 
natijalar ertangi marralar uchun zamin yaratadi.

Nutqda “Biz bugun kechagidan kuchlimiz. 
Nasib etsa, ertaga bundan ham kuchli 
boʻlamiz” degan fikr bilan ifodalangan ruh 
aynan shu uzluksizlikni — vaqtning uch nuqtasi: 
kecha, bugun va ertaning bir butunligini ang
latadi. Bunday qarashda kelajak tayyor holda 

kirib boradigan manzil emas; uni xalqning 
bilim va tafakkuri, mehnati, bunyodkorligi va 
birdamligi bilan barpo etish kerak. Shu sabab 
mustaqilligimizning 35 yilligiga bagʻishlangan 
tantana ham yakun nuqtasini emas, yangi 
tarixning boshlanish nuqtasini koʻrsatadi: tarix 
sahifalari yopilmaydi, aksincha, undan yangi 
sahifaga — bilim, texnologiya, adolat, ekologik 
masʼuliyat, mahalla, tinchlik va inson qadri 
ustuvor boʻlgan kelajak sari yoʻl ochiladi.

Darhaqiqat “Inson qadri uchun!” gʻoyasi 
mustaqilligimizning eng muhim mazmuni 
sifatida ajralib turdi. Shu jihatdan bayram 
sahnasida tarixiy xotira, bugungi bunyodkorlik 
va inson manfaatiga qaratilgan islohotlar bir-
birini toʻldirib, yagona mazmuniy manzarani 
hosil qildi. Nutqning kelajak haqidagi qismi 
esa bayramning umumiy ruhini yanada oldinga 
siljitdi. Kelgusi oʻn yillikning “Milliy yuksalish 
davri” sifatida belgilanishi, taʼlim, ilm-
fan, texnologiya, sunʼiy intellekt, ekologiya, 
iqtisodiyot va yoshlar salohiyatiga berilgan 
ustuvor eʼtibor esa mustaqillik bayramini faqat 
oʻtmishga nazar soluvchi sana emas, balki 
yangi tarixni bunyod etish sari qaratilgan katta 
maqsadlar ifodasi sifatida namoyon etdi.

Mustaqilligimizning 35 yilligiga bagʻish
langan bayram tadbirida “Yangi Oʻzbekiston” 
tushunchasi shunchaki siyosiy yoki ijtimoiy 
shior sifatida emas, balki yangi tafakkur, yangi 
imkoniyat va yangi masʼuliyat tushunchasi 
sifatida jarangladi.

Bugun barchaga ayonki, “Yangi Oʻzbekis
ton” tushunchasi siyosiy, ijtimoiy va hatto 
maishiy hayotimizning ham ajralmas qismi 
— hodisasiga aylandi. Biz bu yil faqat 
mustaqilligimizning 35-yilliginigina emas, 
shu bilan birga, mamlakatimiz, xalqimiz 
turmushida tom maʼnoda tub oʻzgarish va 
islohotlar nasimi esa boshlagan yangi davrning 
ham 10 yilligini nishonlayapmiz. Bu 10 yillik 
bepoyon oʻlkamizning katta-kichik barcha 
hududlarida, aholimizning hamma yoshdagi 
qatlamlarida oʻz taʼsirini koʻrsatdi. Tushuncha-
tafakkur, dunyoqarash, turmush tarzi mahalla-
guzar, qishlogʻu kent, tuman-shahar, poytaxtu 
viloyatlarda amalga oshirilgan jadal islohotlar, 
shiddatli bunyodkorliklar, tinimsiz mehnat, 
izlanishlar, bedor tunlar tufayli tamomila oʻzgara 
boshladi. Shuning uchun ham chetdan koʻrgan-
kuzatgan xayrixoh mardum borki, xalqimizning 
oʻzi kabi ular ham “Yangi Oʻzbekiston” 
gʻoyasini his qildi, bu tushunchani eʼtirof etdi. 
Bugun bori dunyoning biz bilan hisoblashishi, 
bizga intilishi bari shundan, albatta!

Bugungi oʻzgarishlarning markazida 
ham albatta inson qadri turadi. Bu ibora 
ham soʻnggi yillarda koʻp takrorlandi. Lekin 
sanʼatning kuchi shundaki, u takrorlanayotgan 
tushunchaga jon bagʻishlay oladi. Inson qadri 
haqida yuzlab maʼruzalar qilish mumkin. Lekin 
insonning yuzidagi umidni koʻrsatish, bolaning 
kelajakka ishonchini tasvirlash, yoshlarning 
katta orzularini sahnaga olib chiqish bu — 
tomoshaning mohirona ishi.

Oʻzbekistonning bugungi qiyofasi inson, 
mehnat, bunyodkorlik, ilm-fan, yoshlar va 
kelajak tushunchalari bilan bogʻlandi. Shu 
nuqtada tarixiy xotira bilan zamonaviylik bir-
biriga mushtarak ekanligi ayon boʻladi. Zero, 
bugun kechagi kunni anglashdan tugʻiladi. 
Kelajak esa bugungi kunning masʼuliyatidan 
boshlanadi.

Tomoshabinlarda tomoshaning yana bir 
jihati — zamonaviy texnologiyalar va teatr 

tilining uygʻunligi ham alohida boʻliq taassurot 
qoldirdi. Bugun sahna texnologiyasi oddiy bezak 
vositasi boʻlib qolmayapti. U dramaturgiyaning 
faol ishtirokchisiga aylanmoqda.

Yangi Toshkent sahnasidagi texnik 
imkoniyatlar, katta hajmdagi vizual 
kompozitsiyalar, sunʼiy intellekt va raqamli 
texnologiyalar yordamida yaratilgan tasviriy 
yechimlar tomoshabinga boshqa bir sahnaviy 
makonni his qilish imkonini berdi.

Bu yerda muhim jihat — texnologiyaning 
oʻzi emas. Muhimi, undan nima maqsadda 
foydalanilayotgani, nimani anglatayotganidir. 
Agar texnologiya faqat hayratlantirish uchun 
ishlatilsa, u tez orada eskiradi. Aksincha, u 
gʻoyaga xizmat qilsa, sanʼat tilining bir qismiga 
aylanadi. Mazkur tomoshada ham zamonaviy 
texnologiyalar tarixiy xotirani, bugungi kunni 
va kelajak tasavvurini bir makonda bogʻlashga 
xizmat qilgani bilan qimmatli edi.

Sunʼiy intellekt orqali yaratilgan vizual 
tasvirlar ham shunchaki “zamonaviylik belgisi” 
emas, balki tarixni yangi avlod idrokiga 
yaqinlashtirish vositasi sifatida namoyon 
boʻldi. Bu, ayniqsa, yosh tomoshabin uchun 
muhim. Chunki bugungi yosh avlod tarixni 
faqat kitob sahifalaridan emas, vizual obrazlar, 
raqamli muhit va interaktiv tafakkur orqali 
yaxshiroq qabul qilmoqda. Demak, tarixni unga 
yetkazishning tili ham oʻzgarishi tabiiy.

Mustaqillikning 35 yillik toʻyiga atalgan 
bayramda musiqaning oʻrnini alohida eʼtirof 
etmoq zarur. Zero, milliy xotira faqat soʻz bilan 
emas, kuy bilan ham yashaydi. Oʻttiz besh yil 
davomida xalq qalbidan joy olgan qoʻshiqlar, 
turli avlodlarga mansub xonandalar ijodi, estrada 
sanʼatining yorqin namunalari bir sahnaviy 
makonda jamlanishi vaqtning oʻzgarishini yana 
bir bor his qildiradi.

Kecha tinglangan qoʻshiq bugun xotiraga 
aylanadi. Bugun yangrayotgan qoʻshiq esa 
ertangi kunning xotirasiga aylanadi. Shu 
maʼnoda, qoʻshiq ham tarixdir. U insonning 
shaxsiy xotirasini milliy xotira bilan bogʻlaydi. 
Kimdir bir qoʻshiqni ilk muhabbati bilan eslaydi. 
Kimdir uni yoshlik yillari bilan. Yana kimdir esa 
ota-onasi tinglagan qoʻshiq sifatida xotirlaydi. 
Ammo katta bayram sahnasida bunday qoʻshiqlar 
yangraganda, shaxsiy xotiralar umumiy xotiraga 
qoʻshilib ketadi. Goʻyo butun bir avlodning 
ovozi bir lahzaga bitta sahnada jam boʻladi.

Izdihomda tomoshabin boʻlib oʻtirgan 
minglab mardumning birortasi, nazdimda, tek 
oʻtirolmadi — raqsga tushdi, xonandalarga joʻr 
boʻldi. Yillar davomida qadrdon boʻlib qolgan 
qoʻshiqlar ijrosiga qoʻshildi, yangi qoʻshiqlardan 
sehrlanib, qoʻli toliqquncha qarsak chaldi.

Tomoshada dunyo miqyosidagi ijrochilar, 
xorijlik sahna yulduzlari va oʻzbek opera sanʼati 
namoyandalarining ishtiroki ham tadbirning 
badiiy koʻlamini kengaytirdi.

Alessandro Safinaning “Luna”si, Barno 
Ismatullayevaning Imre Kalman “Die 
Csárdásfürstin” operettasidan Silva ariyasi, Xose 
Karreras ijrosidagi “Granada”, Metropoliten-
opera, Kovent-Garden Qirollik opera teatrlari 
sahnasida faoliyat yuritayotgan oʻzbekistonlik 
solist Begzod Davronov ijrosidagi “Nelle Tue 
Mani”, Sara Braytman hamda Oʻzbekistonda 
xizmat koʻrsatgan artist Otabek Nazirov 
duetidagi “Con te partirò”, Otabek Nazirov 
ijrosidagi Jakomo Puchchinining “Turandot” 
operasidan Kalaf ariyasi — bularning barchasi 
yana bir muhim fikrga yetaklaydi. Milliy 
sanʼatning kuchi dunyodan uzilishda emas. 

Boshlanishi 1-betda

onYagona Vatan, yagona xalq bo‘lib, 
yangi hayot va kelajak yaratamiz!

SAHNADAGI 35 YIL: 
TARIX, BUGUN, KELAJAK

Aksincha, oʻzligini saqlagan holda dunyo bilan 
muloqot qila olishda.

Oʻzbek opera maktabining vakillari bilan 
xalqaro ijrochilarning bir sahnada jam boʻlishi 
ham ana shu badiiy muloqotning timsoli boʻldi. 
Milliy ohang va jahon musiqiy tafakkuri bir-
birini inkor etmadi. Aksincha, bir-birini boyitdi. 
Bu bugungi yangi Oʻzbekistonning madaniy 
qiyofasiga xos xususiyatlaridandir.

Tomosha davomida kishini yana bir savol 
oʻylantirdi: Mustaqil oʻttiz besh yil aslida nimani 
oʻzgartirdi? Shaharlarnimi? Yoʻllarnimi? 
Binolarnimi? Texnologiyalarnimi?

Albatta, bularning barchasi oʻzgardi. Ammo 
nazarimda, eng katta oʻzgarish soʻnggi oʻn yilda 
insonning oʻz imkoniyatiga boʻlgan ishonchida. 
Chunki davlat taraqqiyotini faqat baland binolar 
bilan oʻlchab boʻlmaydi. Taraqqiyot insonning 
ertangi kuniga ishonchida. Bolaning yaxshi 
maktabda oʻqish orzusida. Yoshning kasb 
tanlash imkoniyatida. Ijodkorning oʻz fikrini ayta 
olishida. Olimning izlanishiga yaratilayotgan 
sharoitda. Sanʼatkorning oʻz isteʼdodini namoyon 
eta olishida. “Yangi Oʻzbekiston” degan 
tushunchaning haqiqiy mazmuni ana shunday 
insoniy oʻlchovlarda namoyon boʻlmoqda.

Va nihoyat, sahnada Oʻzbekiston 
Respublikasining Davlat madhiyasi yangragan 
lahza... Bu lahzani oddiy final deb atashga til 
bormaydi.

Butun tomosha davomida turli davrlar, turli 
obrazlar, turli ohanglar va turli sahnaviy shakllarda 
ifodalangan gʻoya shu yerda yagona tuygʻuga 
jamlandi. Shu lahzada angladimki, bugunga qadar 
koʻtarilgan bayroqlar… Yoʻqotilgan ogʻir yillar… 
Paxta dalalari… Orolning qurigan sohillari… 
Mustaqillik tongi… Yangi Oʻzbekiston… Bugungi 
bunyodkorlik… Va kelajak.

Bularning barchasi bir lahzaga bir-biriga 
ulanib ketdi. Balki shuning uchunmikan 
madhiyani deyarli barcha joʻrovoz boʻlib 
ijro etdi. Ijro etganda ham bori tomoshaning 
taassurot va hayajonidan junbishga kelgan xalq 
— yoshu qari koʻz yoshlari, yurak tafti, qalb 
amri bilan ijro etdi. Rasmiy anʼanalarni buzib, 
madhiyamizni tomosha soʻngida jami izdihom 
ahli birga kuylashidan kutilgan maqsad namoyon 
boʻldi. Madhiyaning yangrashi — mustaqil 
va mustahkam davlatning ovozi boʻldi. Bu bir 
xalqning umumiy yurak urishiga aylandi.

Tomoshaning juda muhim va esda qolarli 
lahzalaridan yana biri — Yangi Toshkent maj
muasining ochilishi bilan bogʻliq manzara. 
Musaffo samoda tadbirning chorlov sadolari 
— hozircha barcha oʻzbekistonlik, ayniqsa, 
toshkentliklar uchun ohanrabodek tilsim boʻlib 
turgan Yangi Toshkentning yuragi hisoblanmish 
mahobatli amfiteatrda eshitildi. Avtoulovlar 
oqimida suzib borgan xaloyiq bir cheti Yangi 
Toshkentni koʻraylik degan totli tuygʻu bilan shu 
kun tongni qarshilagan edi. Niyat ijobat boʻlib, 
butun mamlakat orzulab turgan manzil-makonda 
taqdir chorlovi sado berdi.

Bu yilgi mustaqilligimizning 35 yilligi 
Yangi Oʻzbekiston bogʻida emas, balki yangi 
hududda nishonlandi. Bundan besh yil avval 
istiqlolimizning 30 yilligi yangigina barpo etilgan 
Yangi Oʻzbekiston maydonida oʻtkazilgan edi. 
Endi esa Yangi Toshkentda. Shuning oʻziyoq 
Vatanimizda kechayotgan yaratish, bunyod 
etish jarayonlarining shahdu shiddatidan darak. 
Bori mardum maydon-amfiteatriga hayrat ila 
“tasanno” degan soʻzlarni tilu dilida aytib kirgan 
boʻlsa, ajabmas.

Ana shu hayratni chandon yuksaltirgan 
yana bir yangilik 232,68 metrlik favvora edi. 
Suvning bir necha oʻn metr balandlikka otilib, 
yana pastga qaytishi oddiygina tomosha vositasi 
boʻlib qolmay, kishini vaqt va harakat haqida 
oʻylashga undaydi. Suv bir joyda turmaydi. 
Hayot ham, tarix ham bir joyda qotib qolmaydi.

Suvning har bir tomchisi oʻz yoʻli bilan 
harakat qilgani kabi, har bir avlod ham oʻz 
davrida muayyan masʼuliyatni zimmasiga oladi. 
Shu maʼnoda, favvora tomoshaning shunchaki 
texnik yoki dekorativ yechimi emas, balki undagi 
harakat, yangilanish va davomiylik gʻoyasini 
kuchaytirgan vizual obraz boʻlib qoldi. Uning 
ortidan boshlangan mushakbozlik esa tomoshaga 
bayramona yakun yasadi: favvoralar, yorugʻlik 
va osmonni toʻldirgan ranglar bir zumda ulkan 
manzaraga aylandi.

Ayniqsa, tomosha tarixdan boshlanib, mus
taqillik yillariga kelgani va yakunda Yangi 
Toshkent timsolida kelajak sari yuzlangani bu 
manzaraga alohida mazmun berdi.

Shu bois, tomoshabin mustaqilligimizning 
35 yilligi, shu bilan birga, muayyan maʼnoda 
yurtimiz boʻylab “Yangi Oʻzbekiston” 
shabbodalari esa boshlaganining 10 yilligiga 
bagʻishlangan ushbu bayram tomoshasini oddiy 
tantanaviy dastur sifatida emas, milliy xotira, 
bugungi oʻzlik va kelajak tasavvuri bir sahnada 
uchrashgan katta badiiy hodisa sifatida kashf 
etdi. Unda tarix ham bor edi, ogʻriq ham, faxr 
ham, shukr ham. Va eng muhimi, ertangi porloq 
kunga umid va ishonch bor edi. Darvoqe, yana 
bir mantiqiy anglashilgan haqiqat — erksevar 
buyuk ajdodlardan meros kelayotgan tabarruk 
tugʻ — bayroqni bu kungi avlod koʻtarganiga 
qatʼiy ishonch-iqror ham bor edi.

Sahna chiroqlari soʻndi. Musiqa tindi. 
Tomoshabinlar tarqaldi. Ammo tafakkurda bir 
fikr uygʻondi: Tarix ortda qoldi, endi sahna 
bugun va kelajakniki!

Milliy yuksalish yoʻllaring qutlugʻ boʻlsin, 
Yangi Oʻzbekiston!

Mustaqilligimizning 35 yilligiga bag‘ishlangan bayram tomoshasi taassurotlari

Har bir inson hayotida imkoniyat eshigi ochilgan lahza bor. Ana shu imkoniyat insonga oʻz 
kuchiga ishonish, mehnatiga suyanish va oʻz yoʻlini topish uchun kuch beradi.

QR-kodni skaner 
Qiling!

Zamon bilan hamnafas

Fargʻona 
viloyatining 

Rishton tumani tadbirkor, 
ishbilarmon va hunarmandlar 
hududi sifatida eʼtirof etiladi. Bu 
bejiz emas. Chunki xalqimiz har 
doim goʻzallikka oshno boʻlib, halol 
mehnatdan zavq olib yashagan. Shu 
orqali mamlakat taraqqiyotiga hissa 
qoʻshib, el farovonligi yoʻlida xizmat 
qilgan. Faqat yurtdoshlarimiz 
isteʼdodi, ishbilarmonlikdagi bor 
mahorati va matonatini koʻrsata 
olishi uchun imkoniyat 

berilsa, bas.

Yangi Oʻzbekistonda yaratilgan sharoit, 
tadbirkorlarga qaratilgan eʼtibor sabab bugun 
rishtonliklar joʻshib mehnat qilyapti. Iqboljon Isroilov 
ana shunday tadbirkorlardan. U “Asia Star” xususiy 
korxonasi rahbari. Keyingi yillardagi islohotlar sabab 
Iqboljon oʻz yoʻlini topdi. U asos solgan korxonada 
un qorish moslamasidan tortib, gʻisht qoliplovchi 
dastgohgacha ishlab chiqariladi. Tadbirkorlar va aholi 
uchun zarur koʻmir briketlari va isitish qozonlari ham 
shular jumlasidan. Korxonada mahallaning 30 dan 
ziyod oʻgʻil-qizi mehnat qilmoqda.

Soʻnggi yillarda kambagʻallikni qisqartirish 
boʻyicha qilinayotgan ishlar natijasini bugun 
koʻpchilik oʻz hayotida his qilmoqda. Eng 
muhimi, muammo yashirilmay, ochiq tan olindi. 
Amaliy natijalarni raqamlar ham tasdiqlaydi. 
Kambagʻallik darajasi 2017-yildagi 35 foizdan 
4 foizga tushdi. Bu roʻzgʻoriga baraka kirgan 
va turmushi yaxshilangan 10 million insonning 
roziligi va xotirjamligidir.

Davlatimiz rahbari raisligida 3-sentabr kuni 
kambagʻallikni qisqartirish va aholi daromadlarini 
oshirish masalalariga bagʻishlangan videoselektor 
yigʻilishida ham bu masalaga alohida eʼtibor 
qaratildi. Yil boshida kambagʻallik darajasi 5,8 
foiz boʻlib, ehtiyojmand aholi soni 2 million 200 
mingtani tashkil etgan edi. Bugun ehtiyojmandlar 
soni 1 million 500 mingga tushdi. Oʻzgarishlar 
hayoti yengillashgan, mehnatiga suyanch topgan, 
roʻzgʻoriga fayz kirgan yuz minglab insonlar 
taqdirida aks etmoqda. Ishni toʻgʻri tashkil etgan 
49 ta tuman va 3429 ta mahallaning ishsizlik va 
kambagʻallikdan xoli hududga aylanib borayotgani 
oʻz mehnati va qobiliyati bilan hayotini yaxshilashi 
uchun imkoniyatni kengaytirish gʻoyasi tobora 
chuqur ildiz otayotganini koʻrsatadi.

Iqtisodiy imkoniyatni yaratishning oʻzi 
hali natija degani emas. Uni toʻgʻri yoʻnaltirish, 
insonni unga tayyorlash va boshlangan ishni 
oxiriga yetkazish ham muhim. Hududlarda 
soʻnggi bir yilda tashkil etilgan 86 mingta kichik 
korxonaning 15 mingtasi, yaʼni 17 foizi faoliyatini 
toʻxtatgani shu haqiqatni oʻylashga majbur qiladi. 
Bankdan kredit olib, oʻz biznesini yoʻlga qoʻya 
olmagan 62 ming fuqaroning qarzini qaytarishda 
qiynalayotgani esa masalaning yana bir ogʻriqli 
tomonini koʻrsatmoqda. Demak, insonga mablagʻ 
berish bilan ish bitmaydi. Unga qaysi ishni 
boshlash, bozorni qayerdan topish, mahsulotini 
qanday sotish, daromadni qanday koʻpaytirishni 
ham oʻrgatish kerak.

Endi asosiy eʼtibor mablagʻni ajratishdan 
koʻra, uni barqaror daromad manbaiga 
aylantirishga qaratilmoqda. Oilaviy va yoshlar 
tadbirkorligi uchun imtiyozli kreditlarni 
boshqarish vakolati tuman shtablariga beriladi. 
Kreditning miqdori, uni naqd yoki naqdsiz 
ajratish, qaytarish muddati va toʻlov grafigi 
biznesning xususiyatiga qarab belgilanadi. 
Aytaylik, mavsumiy daromad oladigan dehqon 
bilan har oy pul aylanmasi boʻladigan xizmat 
koʻrsatuvchi tadbirkorning qarzni qaytarish 

imkoniyati turlicha. Yangi tartib ana shu farqni 
hisobga olishga sharoit yaratadi.

Tumanlar ixtiyoriga berilgan mablagʻ 
salmoqli: oilaviy tadbirkorlik uchun 1 trillion 
370 milliard soʻm, yoshlar tadbirkorligi uchun 
450 milliard soʻm resurs mavjud. Kambagʻallikni 
qisqartirish davlat maqsadli jamgʻarmasidan 
240 milliard, Bandlik jamgʻarmasidan 100 
milliard, uchta “daftar”dan 760 milliard soʻm 
va kompensatsiyalar uchun 300 milliard soʻm 
yoʻnaltiriladi. Jami 3 trillion 200 milliard soʻm 
tumanlar ixtiyorida boʻladi. Endi asosiy masʼuliyat 
ham shu yerga koʻchadi: mablagʻ berildimi, 
keyingi savol loyiha ishlayaptimi, inson daromad 
topyaptimi, kreditni qaytarish imkoniyati bormi 
degan masalalarga borib taqaladi.

Yangi mexanizm tadbirkorlikni yakka 
harakatdan hamkorlikka olib chiqishni ham koʻzda 
tutadi. 10 ta oila bilan kooperatsiya qilgan lider 
tadbirkor 500 million soʻmgacha, 100 ta oila bilan 
ishlagan tadbirkor 5 milliard soʻmgacha garovsiz 
kredit olishi mumkin. Masalan, bitta tadbirkor 
mahsulot sotish, xomashyo yetkazib berish yoki 
tayyor mahsulotni qabul qilish tizimini yoʻlga 
qoʻysa, oʻnlab oilalar uchun doimiy buyurtma 
va daromad paydo boʻladi. Shu orqali kredit bir 
biznes bilan birga bir nechta xonadon uchun ham 
daromad manbaini harakatga keltiradi.

Kredit tarixida kechikish boʻlgan ehtiyojmand 
fuqarolar uchun ham eshik yopilmaydi. Ularning 
yangi loyihasi alohida oʻrganilib, imkoniyati 
bor hollarda imtiyozli moliyalashtiriladi. Bunda 
kechagi qarzdorlikning oʻziga emas, yangi 
loyihaning daromad keltirish imkoniyatiga qarash 
muhim. Chunki qarzni qaytarishning eng ishonchli 
kafolati koʻp hollarda insonning barqaror daromad 
manbaiga ega boʻlishidir.

Inklyuziv moliyalashtirishning tuman 
shtablari vakolatiga oʻtkazilishi shu maqsadga 
xizmat qiladi. Mehnat qilish istagi bor, lekin 
imkoniyati cheklangan inson uchun oddiy kredit 
shartlari toʻgʻri kelmasligi mumkin. Shuning 
uchun har bir loyihani insonning sharoiti, 
qobiliyati va daromad olish imkoniyati bilan birga 
baholash talab etiladi.

Kredit, subsidiya va kompensatsiya 
shartlarini yagona qolipda belgilash oʻrniga, ularni 
hududning iqtisodiy imkoniyatidan kelib chiqib 
yangilab borish belgilanmoqda. Chunki tumanda 
qaysi mahsulotga talab borligi, qaysi kasbga ishchi 
kerakligi va qaysi biznes turi tezroq daromad 

berishi joyning oʻzida koʻrinadi. Shuning uchun 
qaror ham muammoga yaqin joyda qabul qilinsa, 
mablagʻning yoʻnalishi aniqroq boʻladi.

Shuningdek, mablagʻ berish jarayonining 
oʻzi natija sifatida qabul qilinmaydi. Kredit olgan 
odam ishini boshladimi, mahsulotiga xaridor 
topdimi, daromadi oshdimi, oilasidan yana kimni 
ish bilan taʼminlay oldi — asosiy baholash shu 
savollar asosida boʻlishi kerak. Shunda 3 trillion 
200 milliard soʻm oddiy moliyaviy resurs boʻlib 
qolmay, odamlarning mehnati va daromadiga 
aylanadi.

Moliyalashtirish tartibi oʻzgarishi bilan 
ishning eng muhim boʻgʻini — uni amalga 
oshiradigan insonga ham talab kuchaymoqda. 
Iqtisodiyot vazirligi va Markaziy bank 
hududlarning imkoniyati va ehtiyojidan kelib 
chiqib, moliyalashtirish mexanizmlarini har 
chorakda yangilab boradi. Kechagi usul bugungi 
ehtiyojga javob bermasa, uni oʻz vaqtida 
oʻzgartirish kerak. Chunki iqtisodiyot bir joyda 
turmaydi, mahalladagi ehtiyoj ham har kuni 
oʻzgarib boradi.

Shu talabdan kelib chiqib, tuman shtablari 
mahalladagi hokim yordamchilarini “loyihabay” 
ishlash tizimiga oʻtkazadi. 8992 ta mahallada 
faoliyat yuritayotgan hokim yordamchilarining ish 
samarasi qayta baholanadi: tashabbuskor va natija 

koʻrsatayotgan kadrlar qoʻllab-quvvatlanadi, 
vazifasiga mos kelmaydiganlar oʻrni yangilanadi.

Shu bois, kadrni almashtirish bilan 
cheklanilmay, uni tayyorlashga ham urgʻu 
berilmoqda. Ikki oy ichida maxsus oʻquv markazi 
tashkil etilib, xorijiy mutaxassislar jalb qilinadi. 
Hokim yordamchisiga kredit ajratish tartibini 
bilishning oʻzi kifoya qilmaydi: u biznes gʻoyasini 
loyihaga aylantirishi, uning bozorini koʻrishi, 
xarajat va daromadni hisoblashi, tadbirkorni ish 
boshlagandan keyin ham kuzatib borishi kerak.

Eng yaxshi natija koʻrsatgan xodimlar 
uchun xorij tajribasini oʻrganish imkoniyati 
yaratiladi. Yil yakuniga qadar har bir tumandan 
ikki nafardan eng yaxshi hokim yordamchisining 
Xitoy, Yaponiya va Turkiyada malaka oshirishi 
rejalashtirilmoqda. Namunali xodimlarga alohida 
malaka darajasi berilib, 50 foizgacha ustama 
toʻlanishi ham bir signalni anglatadi: mahalladagi 
mehnat qadrlanadi, natija koʻrsatgan kadrning 
masʼuliyati ham, imkoniyati ham ortadi.

Tadbirkorlik infratuzilmasiga oid loyihalarni 
boshqarishdagi oʻzgarish qarorni muammoga 
yaqinlashtirishga qaratilgan. Masalalar viloyat 
darajasida hal qilinaversa, joydagi ehtiyojni 
aniqlashdan tortib, mablagʻni ajratishgacha 
boʻlgan jarayon choʻzilishi mumkin. Endi 
tumanning loyiha buyurtmachisiga aylantirilishi 

orqali qaror qabul qilish tezlashadi, mablagʻ esa 
ehtiyoj turgan joyga yaqinlashadi.

Ayniqsa, ogʻir mahallalar uchun taklif 
etilayotgan 2-3 karra qoʻshimcha resurs muhim. 
Chunki imkoniyati cheklangan hududga barcha 
joy uchun bir xil yondashuv bilan natija chiqarib 
boʻlmaydi. Qaysi mahallada ish oʻrni yaratish 
uchun koʻproq mablagʻ zarur boʻlsa, oʻsha joyga 
kattaroq resurs yoʻnaltiriladi. Maqsad imkoniyatni 
tenglashtirishdir.

Shu nuqtayi nazardan qaraganda, yangi 
tizimning asosiy mazmuni vakolatlarni yuqoridan 
quyi boʻgʻinlarga oʻtkazish bilan birga qaror qabul 
qilish jarayonini insonga, loyihaga va natijaga 
yaqinlashtirishda namoyon boʻladi. Mahalladagi 
hokim yordamchisi imkoniyatni koʻra olsa, bank 
xodimi uni moliyalashtirish yoʻlini topsa, tuman 
shtabi qarorni tez qabul qilsa, mablagʻ ish oʻrniga, 
daromadga va oila rizqiga aylanadi.

9-sentabr kuni davlatimiz rahbari 
raisligida oʻtkazilgan hududlarda aholi 
bandligi va daromadini oshirish borasida 
amalga oshirilayotgan ishlarga bagʻishlangan 
kengaytirilgan yigʻilishda ham bir qator muhim 
vazifalar belgilab berildi. Jumladan, yangi mablagʻ 
izlashdan koʻra, hududning oʻzida mavjud, ammo 
toʻliq ishlamayotgan imkoniyatlarni harakatga 
keltirishga eʼtibor qaratish zarurligi taʼkidlandi. 
Xususan, davlat banklari balansida turgan qariyb 
2,5 mingta obyekt va mol-mulkning umumiy 
qiymati 10 trillion soʻmga yaqin boʻlib, ularni 
samarali ishga tushirish orqali 40 minggacha 
ish oʻrnini tiklash imkoniyati borligi qayd etildi. 
Raqamlar muhim bir haqiqatni koʻrsatadi: 
kambagʻallikni qisqartirish uchun yangi resurs 
yaratishdan tashqari mavjud imkoniyatlarni qayta 
jonlantirish orqali ham minglab odamlar uchun 
daromad manbaini shakllantirish mumkin.

Inson farovonligi faqat daromad bilan 
oʻlchanmaydi. Bir oilaning iqtisodiy ahvoliga 
farzandlar soni, salomatlik, nogironlik, oila 
aʼzosining xorijda mehnat qilishi kabi omillar 
ham taʼsir qiladi. Shu sababli ijtimoiy himoya 
tizimida insonning holatiga chuqurroq qarash 
zarurati paydo boʻlmoqda. “Ijtimoiy reyestr”ni 
shakllantirishda oila daromadi bilan bir qatorda 
uning turmush sharoitiga taʼsir qiluvchi bir nechta 
omilga bir vaqtning oʻzida baho berish tizimi 
joriy etiladi. Natijada ijtimoiy koʻmak haqiqatan 
koʻproq ehtiyoj sezayotgan xonadonlarga aniqroq 
yoʻnaltiriladi.

Jumladan, mamlakatda kambagʻallik 
darajasi 3,9 foizga tushgani holda, 3 yoshgacha 
farzandi bor oilalarda mazkur koʻrsatkich 
6,5 foizni tashkil etmoqda. Farqning oʻzi bir 
muammoni koʻrsatib turibdi: bola parvarishi 
davrida ota-onaning mehnat qilish va daromad 
topish imkoniyati qisqaradi. Shuning uchun 
bunday oilalarga moddiy yordam va ota-onani 
uyida yoki mahallada ishlash imkoniyati 
bilan taʼminlash, bola tarbiyasi bilan mehnat 
oʻrtasidagi uzilishni kamaytirish kerak.

Ishlaydigan onalarga farzandi bir yoshga 
toʻlgunga qadar ijtimoiy sugʻurta jamgʻarmasidan 
nafaqa toʻlanishi, mehnatga layoqatsiz 
ehtiyojmand oilalar uchun “passiv daromad” 
keltiradigan ijtimoiy paketga 300 milliard soʻm 
ajratilgani shu maqsadga xizmat qiladi. Mazkur 
yordamdan foydalangan 11 ming oilaning yarmida 
daromad sezilarli oshgani ijtimoiy koʻmak oilani 
vaqtincha qoʻllab-quvvatlabgina qolmay, uning 
oʻzini tiklab olishiga xizmat qilsa, samarasi 
uzoqroq davom etishini koʻrsatdi.

Kelgusi yildan “Ijtimoiy reyestr”ga kiritilgan 
oilalar farzandlarining bogʻcha toʻlovi, oʻquv 
markazi xarajati, yoʻlkirasi va oliygoh yotoqxonasi 
uchun toʻlovlar vaucher orqali qoplanishi shu 
yondashuvning mantiqiy davomidir. Vaucherning 
12 oy amal qilishi, oila reyestrdan chiqarilganidan 
keyin ham undan foydalanish imkoni saqlanishi 
bolaning taʼlimi oiladagi qisqa muddatli moliyaviy 
qiyinchilik sabab toʻxtab qolmasligi uchun muhim 
kafolat boʻladi.

Endilikda asosiy eʼtibor qabul qilingan 
qarorlarning mahallada qanday ishlashiga 
qaratiladi. Viloyat va tuman hokimlari sentabr-
dekabr oylarida 350 ming kishini doimiy ishga 
joylashtirish, 1 million aholining daromadini 
oshirish va yil yakuniga qadar 230 ming oilani 
kambagʻallikdan chiqarish vazifasini olmoqda.

Xitoy tajribasi asosida tuman va mahallada 
aholi bilan bevosita ishlaydigan xodimlar uchun 
aniq koʻrsatmalar ishlab chiqilishi shu ehtiyojdan 
kelib chiqadi. Chunki katta vazifalarning 
natijasi xonadon eshigidan boshlanadi. Bir 
oilaga munosib ish topilishi, bir bolaning 
taʼlim olishi, bir onaning mehnatga qaytishi, 
bir xonadonning doimiy daromad manbaiga ega 
boʻlishi belgilangan maqsadlarning hayotdagi 
oʻlchovidir.

Har bir inson hayotida imkoniyat eshigi 
ochilgan lahza bor. Ana shu imkoniyat insonga 
oʻz kuchiga ishonish, mehnatiga suyanish va 
oʻz yoʻlini topish uchun kuch beradi. Bir oilaga 
munosib ish, bir tadbirkorga zarur sharoit, bir 
insonga oʻz qobiliyatini namoyon etish uchun 
imkoniyat yaratilsa, uning taʼsiri bir xonadon 
doirasida qolmaydi. Xonadondagi daromad 
mahallaga, mahalladagi farovonlik esa yurt 
taraqqiyotiga ulanadi. Shu maʼnoda, yaratilayotgan 
imkoniyatlarning eng katta maqsadi — insonni 
doimiy yordamga ehtiyoj sezadigan holatdan oʻz 
mehnati, salohiyati va tashabbusi bilan daromad 
yaratadigan darajaga olib chiqishdir. Chunki inson 
oʻz qoʻli bilan topgan rizqning qadri ham, barakasi 
ham boshqacha boʻladi. Kecha imkoniyat kutib 
turgan xonadon bugun oʻz daromadini yaratsa, 
ertaga yana bir insonga ish eshigini ochishi 
mumkin. Ana shunday harakat bir xonadondan 
boshlanib, mahalla va butun jamiyat hayotiga 
taʼsir koʻrsatadi.

Sardor TOLLIBOYEV,
“Yangi Oʻzbekiston” muxbiri

Iqboljon shu darajaga yetgunicha sinovli 
kunlarni yashab oʻtdi. Avvaliga maktabdan boʻsh 
vaqtida guvalak, gʻisht quyib sotishga harakat 
qildi. Rishtonlik kulol Maʼmurjon Tojiddinovga 
shogird tushdi. Hunar sirini puxta oʻzlashtirgach, 
uyida kulolchilik sexi tashkil qildi. Ammo 
mahsulot ishlab chiqarish va sotish sharoiti 
yoʻqligi bois, biri ikki boʻlmadi.

— Oʻshanda — tadbirkorlikni 
boshlashimizdan oldin soliq, ichki ishlar 
xodimlari kelib, faqat toʻlovdan gap ochardi. 

Ahvolimiz ham shunga yarasha edi. Uch xonali 
uyda yetti jon yashardik. Yogʻingarchilik boʻlsa, 
tomdan chakka oʻtardi. Ota-onam roʻzgʻor kam-
koʻstidan orttirib, uyni taʼmirlashga imkon topa 
olmasdi. Birin-ketin voyaga yetib borardik. 
Imkonsizlik sabab roʻzgʻor koriga yarab turgan 
sigirni sotib, xorijga ish izlab ketganman. Oʻn 
yildan koʻp muddat chet elda ishladim. Ogʻir 
mehnat sharoitida, yaqinlardan yiroqda ishlash 
oson boʻlmagan, albatta. Bolaligimdan texnika 
yasash, yigʻishga qiziqardim. Xorijda beton 
qorishma tayyorlash sexida ishlab yurib, shu 

ishlab chiqarish tarmogʻini yurtimizda yoʻlga 
qoʻysak, dastgohlarni oʻzimiz tayyorlasak 
boʻlmaydimi degan savol oʻylantirardi. Lekin 
bular xomxayolday tuyulardi, — deydi Iqboljon 
Isroilov. — Prezidentimiz yangilanishlar davrini 
boshlab berib, tadbirkorlarga keng yoʻl ochdi. 
Yangi imtiyoz va imkoniyatlar berildi. Bundan 
kuch olib, katta ishonch va umid bilan 2017-yili 
uyga qaytdim. Dastlab 150 oʻrinli “Moʻjizalar 
uyi” nodavlat maktabgacha taʼlim tashkiloti 
faoliyatini yoʻlga qoʻydim. Yaratilgan sharoitlar 

yangi gʻoya, maqsadlar sari daʼvat etdi. Oʻshanda 
qishlogʻimizda uncha ommalashmagan beton 
bloklari uchun jihoz yasab, qurilish materiali 
ishlab chiqara boshladim. Hamma ishning 
boshida sinovli damlari boʻlarkan. Ishlab 
chiqargan mahsulotlarimga xaridor topa 
olmay, yaqinlarim, oshna-ogʻaynilarimga tekin 
berib yuborgan paytim ham boʻldi. Ammo 
harakatdan, izlanishdan toʻxtamadik. Bugun 
biz ishlab chiqarayotgan jihoz va uskunalarga 
talab yuqori. Bundan tashqari, ularga xizmat 
koʻrsatishni ham yoʻlga qoʻyganmiz. Jarayon 
quyosh panellari yordamida ishlaydi. Har oyda 
6 million soʻmlik elektr energiyasi sarflar edik. 
Hozir ehtiyojimizdan tashqari, 3 million soʻmlik 
elektr energiyasi sotyapmiz. Bu ham biz uchun 
katta imkoniyat!

Korxonada ishlab chiqarilayotgan 
turfa texnologik jihozlar ichki bozordan 
ortib, qoʻshni davlatlar bozoriga ham 
kirib bormoqda. Oʻtgan yili bu boradagi 
koʻrsatkichlar salmogʻi 400 ming dollarga 
yetdi. Joriy yilda eksport salmogʻi yana ikki-
uch hissa ortadi. Bu yoʻnalishda Afgʻoniston, 

Turkmaniston va Hindistondagi hamkorlar 
bilan muzokaralar olib borilyapti.

— Har bir uskunani yasashdan oldin 
fikrlashamiz, bahslashamiz va bir qarorga kelgach, 
ishga kirishamiz, — deydi chilangar Bahodir 
Shermatov. — Biz ishlab chiqarayotgan qurilmalar 
boshqa brendlar mahsulotiga qaraganda nisbatan 
arzon va takomillashgan. Chunki asosan mahalliy 
xomashyodan foydalanamiz. Faqat elektron 
qurilmalarni xorijdan olib kelamiz. Yoshlarga 
“ustoz-shogird” anʼanasi asosida kasb-hunar 
oʻrgatyapmiz.

Zamon bilan hamnafas, yangilikka 
intiluvchan tadbirkor gazoblok, yogʻoch qirindisi, 
sholi toʻponi, xas-xashak va gʻoʻzapoyadan 
arzon yoqilgʻi — briket tayyorlash liniyasi 
kabi texnologik uskunalar ishlab chiqarishni 
ham yoʻlga qoʻygan. Shu orqali yurtimizdagi 
tadbirkorlarga ham katta koʻmak bermoqda. 
Masalan, chiqindilardan yoqilgʻi briketi ishlab 
chiqarish texnikasi bir kunda 5 tonna xomashyoni 
tayyor mahsulotga aylantira oladi. Uni ishlatish 
uchun katta maydon, koʻplab ishchi kuchi ham 
talab qilinmaydi. Bugun bozorimizda briketga 

ehtiyoj yetarlicha. Demak, kimdir ushbu dastgohni 
olib, bemalol tadbirkorlikni boshlashi mumkin.

— Bugun qurilishda odatdagi pishiq 
gʻisht oʻrniga gazoblok va polistirol qoʻllash 
ommalashmoqda. Biz maxsus pech yordamida 
yuqori bosim va haroratda mahsulot tayyorlovchi 
yangi texnika jamlanmasini ishlab chiqdik, — 
deydi Iqboljon Isroilov. —  Ilgari bu texnologiya 
yurtimizga import asosida olib kelingan. Toʻliq 
avtomatlashgan liniya bir sutkada 200 kub metr 
hajmda mahsulot ishlab chiqarish quvvatiga ega. 
Besh xil oʻlchamdagi mahsulot ishlab chiqarish 
uchun kompyuterlashgan dasturga buyruq berilsa, 
kifoya.

Oʻziga xos texnopark qiyofasini olgan 
korxonada shu kungacha 4-5 million dollarlik 
texnologiya va uskunalar ishlab chiqarilib, asosiy 
qismi qoʻshni davlatlarga eksport qilindi. Tuman 
hokimligi va mutasaddi tashkilotlar tadbirkorning 
loyihalari amalga oshishida doim koʻmaklashib 
keladi. Ayni kunda ishlab chiqarish faoliyatini 
kengaytirish uchun qoʻshimcha yer maydoni 
ajratib berilgan. Bu yerda umumiy qiymati 3,5 
million dollar boʻlgan polistiralbloklar ishlab 
chiqaruvchi dastgohlarni yigʻish loyihasi amalga 
oshirildi. Uy-joy qurilishida muhim boʻlgan 
mahsulot zilzilabardosh. Shuningdek, uylarni 
namlik, issiq va sovuq havo haroratidan saqlashda 
ham qoʻl keladi.

— Farovon hayot faqat moddiy boylik bilan 
oʻlchanmaydi. Oiladagi tinchlik, hamjihatlikka 
erishmay turib, koʻzlangan maqsadga yetib 
boʻlmaydi, — deydi tadbirkor. — Keyingi oʻn yilda 
xalq farovonligi yoʻlida yaratib berilgan imkoniyat 
va imtiyozlar oilaviy hayot tarzimizni butkul 
oʻzgartirdi. Eski uylar oʻrniga zamonaviylarini 
qurdik, turfa mashinalar uzogʻimizni yaqin qil
yapti. Ilgari oʻrta taʼlim maktabidan soʻng 
oliy taʼlimga hujjat topshirishga sharoit ham 
boʻlmagan. Yaratilgan imkoniyatlar tufayli 41 
yoshimda OTM talabasi boʻldim. Ayni kunda 
sirtqi boʻlimning 4-kursida taʼlim olyapman.

Islohotlarning haqiqiy samarasi inson 
hayotidagi oʻzgarishlarda koʻrinadi. Buni Iqboljon 
kabi minglab yurtdoshlarimiz hayot tarzi va 
faoliyatida yaqqol koʻrib turibmiz.

Rasuljon KAMOLOV,
“Yangi Oʻzbekiston” muxbiri

HAYOTIY tashabbuslar qanotida

“El boy boʻlsa, yurt boy”, 
deydi xalqimiz. Bu hikmatda 
davlatning kuchi, avvalo, 
odamlarning osuda hayoti va 
halol mehnati bilan belgilanishi 
haqida oddiy, ammo teran 
maʼno bor. Mamlakat 
salohiyatini yangi korxonalar, 
investitsiyalar va milliardlab 
mablagʻlar bilan ham oʻlchash 
mumkin. Biroq ularning asl 
qadri odamlar roʻzgʻorida 
sezilib, mehnatiga kuch, ertangi 
kuniga ishonch bergandagina 
namoyon boʻladi. IMKONIYAT BERILGAN JOYDA  

RIZQ UNADI

Nuqtayi nazar

YANGI O‘ZBEKISTON

Dolzarb mavzu

Ilmiy-tadqiqot muassasalarida

Sabohat HAYITOVA, 
Farmatsevtika mahsulotlari 

xavfsizligi markazi farmakologik 
nazorat boʻlimi boshligʻi

Kimyo fanining nufuzi butun dunyoda yuqori deb oʻylayman. Chunki hozir 
jahondagi eng global (ishsizlik yoki ekologik kabi) muammolarga kimyo fanidagi 

kashfiyot va ixtirolar orqali yechim topish mumkin.

2026-yil 11-sentabr, 188-son

Oq xalat koʻpchilik uchun professional bilim, 
tajriba va ishonch ramzi hisoblanadi. Natijada 
reklamadagi shaxsning haqiqatan shifokor 
yoki mutaxassis ekanini tekshirmasdan, uning 
tavsiyalariga amal qilayotgan fuqarolar ham 
uchrab turadi. Ayrim hollarda bunday tavsiyalar 
odamlarni shifokorga murojaat qilish oʻrniga 
oʻzini oʻzi davolashga undaydi. Bilib-bilmay 
oʻzboshimchalik bilan dori qabul qilish ogʻir 
oqibatlarga olib kelishi mumkin.

Koʻpincha biologik faol qoʻshimchalar ham 
dori vositasi kabi reklama qilinyapti. Aslida, 
ularning huquqiy va tibbiy maqomida muhim 

farq bor. Biologik faol qoʻshimchalar dori vositasi 
hisoblanmaydi. Ular kasallikni davolash, tashxis 
qoʻyish yoki oldini olish uchun moʻljallanmagan.

Lekin ayrim reklamalarda biologik faol 
qoʻshimchalar deyarli barcha kasalliklarga davo 
sifatida koʻrsatilmoqda. Bu esa isteʼmolchini 
chalgʻitadi. Inson dori vositasi oʻrniga biologik 
faol qoʻshimchani qabul qilib, vaqtni boy berishi, 
oqibatda kasallik ogʻirlashishi mumkin.

Odatda reklamalarda odamning hissiyotiga 
taʼsir qiladigan iboralar qoʻllaniladi. Masalan, 
“100 foiz kafolatlangan natija”, “Bir haftada 
tuzalasiz”, “Barcha kasalliklarga davo”, “Hech 
qanday nojoʻya taʼsir yoʻq” kabi vaʼdalar shular 
jumlasidan. Yana bir usul “oldin va keyin” 
tasvirlari yoki qoʻrqinchli kasallik manzaralarini 
koʻrsatish orqali odamni mahsulotni sotib olishga 

Yigʻilishda mahsulotlar tarkibini oʻzgartirish, 
qoʻshilgan qiymatni oshirish va energiya sarfini 
kamaytirish masalalariga alohida eʼtibor qaratildi. 
Kimyo sanoatida taʼlim, tadqiqot, laboratoriya va 
startaplarni qamrab olgan yaxlit tizim yaratilishi 
belgilandi. Fanlar akademiyasi Umumiy va 
noorganik kimyo instituti direktori Aziz 
IBROHIMOV bilan suhbatimiz bu borada 
qilinayotgan ishlar xususida boʻldi.

— Davlatimiz rahbari raisligida oʻtgan 
videoselektor yigʻilishida berilgan topshiriqlar 
institutimiz ilmiy tadqiqotlarni kimyo 
sanoatining aniq ehtiyojlari bilan uzviy bogʻlash, 
laboratoriyada olingan natijalarni tajriba-sinov 
va sanoat bosqichiga tezkor olib chiqish boʻyicha 
zimmamizga katta masʼuliyat yukladi, — deydi 
A.Ibrohimov. — Eng avvalo, mahalliy mineral 
va texnogen xomashyoni chuqur qayta ishlash, 
import oʻrnini bosuvchi hamda eksportbop, 
yuqori qoʻshilgan qiymatga ega mahsulotlar olish 
texnologiyalarini yaratishga ustuvor ahamiyat 
qaratiladi. Shu bilan birga, ishlab chiqarish 
jarayonida energiya va resurs sarfini kamaytirish, 
texnologik tizimlarni modernizatsiya qilish, 
chiqindisiz va kam chiqindili texnologiyalarni joriy 
etish ham institut oldidagi muhim vazifalardan.

— Umumiy va noorganik kimyoda soʻnggi 
10-20 yilda qanday eng muhim oʻzgarishlar yuz 
berdi? Institutdagi izlanishlar oʻzbek ilm-fani, 
qolaversa, jahon ilm-fani rivojiga qanchalik 
hissa qoʻshyapti?

— Yirik ishlab chiqaruvchi korxonalarning 
noorganik kimyoga bogʻliq yoʻnalishlari hozir 
zamon talabiga mos rivojlanib bormoqda. 
Mineral oʻgʻitlar, stimulyatorlar, defoliantlar 
ishlab chiqarishni davrning oʻzi taqozo qilayotir. 
2025-yilda kimyo yoʻnalishi boʻyicha Nobel 
mukofotiga Susumu Kitagava, Richard Robson 
va Omar Yaghini loyiq koʻrildi. Olimlar global 
muammolarni hal etishda ulkan salohiyatga 
ega boʻlgan yuqori gʻovakli materiallarning 
yangi sinfi — metall organik karkaslarni ishlab 
chiqqani uchun ushbu mukofotni qoʻlga kiritdi. 
Bu ham noorganik kimyoning bir qismi, yaʼni shu 
yoʻnalishdagi izlanishlardan biri.

Hozir uglerodli nanotrubkalar yoki alyuminiy 
silikatli nanotrubkalarga oʻxshagan qator 
polifunksional (koʻp vazifali) xususiyatga ega 
“aqlli” materiallar yaratilmoqda. Noorganik kimyo 
boʻyicha olimlar soʻnggi turdagi aerogellar ustida 
tadqiqot oʻtkazyapti. Yangi avlod materiallari 

deb atalayotgan ushbu aerogellar yengil va mus
tahkamligi jihatidan “Ginnessning rekordlar 
kitobi”ga 15 marotaba kiritilgan.

Bundan tashqari, saraton kasalligiga qarshi 
preparatlarni yaratish, dori vositalarini bir 
manzildan ikkinchisiga maqsadli yetkazilishini 
taʼminlashga qaratilgan juda muhim izlanishlar 
olib borilyapti. Biosensor, sensor yoki shu kabi 
qator materiallarning ishlab chiqilishi ham 
noorganik kimyodagi izlanishlar samarasiga misol 
boʻla oladi.

Nanotexnologiya yoki mineral oʻgʻitlar, 
qurilish materiallari, neft va gaz sohalarida 
noorganik kimyoning qoʻllanishi kabi 
yoʻnalishlarda institutimizda ham qator ishlar 
qilinyapti. Yigirmadan ortiq yangi metall organik 
karkaslar sintez qilindi. Ularning tuzilishi va 
tarkibi toʻliq tahlil qilinib, Kembrij maʼlumotlar 
bazasiga joylashtirildi. Bu Oʻzbekistonda 
noorganik kimyo fani dunyo bilan hamnafas rivoj
lanib borayotganidan dalolat beradi.

Qattiq oʻgʻitlardan suyuq oʻgʻitlarga 
oʻtish, yaʼni oʻzlashtirilishi yuqori boʻlgan 
suyuq oʻgʻitlarni ishlab chiqish, ularning 
texnologiyalarini yaratish boʻyicha institutda 
eʼtiborga molik izlanishlar qilinmoqda. Qator 
stimulyatorlar ishlab chiqarildi va amaliyotga 
tatbiq qilindi. Misol uchun, Kuvita preparatini 
2025-yili xususiy tarmoq korxonasi bilan 
litsenziya shartnomasi asosida ishlab chiqarish 
yoʻlga qoʻyildi. Bu ekinlarning hosildorligini 

oshirish, oʻsishini taʼminlash va sezilarli darajada 
ragʻbatlantirish, yaʼni stimullash xususiyatiga ega 
preparat.

Shuningdek, qurilish materiallari 
yoʻnalishida ham eʼtiborga molik natijaga 
erishildi. Birinchi marta olimlarimiz tomonidan 
kompozit sifatida qoʻshiladigan, narxi qimmat 
boʻlgan plastifikatorlar oʻrniga kichkina 
hajmdagi qoʻshimcha orqali 800 markali sement 
yaratildi. Toʻgʻrirogʻi, 800 markali sement olish 
uchun qoʻshimcha ishlab chiqildi. Bu bilan 
sementning mustahkamligi, barqarorligini ikki 
baravar oshirish imkoniyatini qoʻlga kiritdik.

Shu kabi xomashyoning muqobili 
mamlakatimizda boʻlmagan, faqat chet eldan 
olib kelingan. Ahamiyatlisi, bunday markadagi 
sementlardan asosan maxsus obyektlar, suv 
platinalari, aerodromlar, koʻp qavatli uylarni 
qurishda foydalaniladi. Iqtisodiy jihatdan ham 
samarador. Bu mahsulot hademay amaliyotga 
tatbiq qilinadi.

— Bugun noorganik kimyoda eng dolzarb 
ilmiy muammolar qaysilar?

— Noorganik kimyoni sohalararo fan desak, 
toʻgʻriroq boʻladi. U juda keng koʻlamli, bitta 
aniq muammoni koʻrsatish mumkin emas. Fizika 
va kimyoning deyarli barcha yoʻnalishidagi 
muammoni hal qiladigan sohalardan. Qishloq 
xoʻjaligi misolida suyuq oʻgʻitlar, yangi 
avlod stimulyatorlarini ishlab chiqish, qishloq 
xoʻjaligi uchun polifunksional birikmalarni 
sintez qilish bu — fanning vazifasi.

Bugun dunyo miqyosida zaharli karbonat 
angidrid gazi miqdorining atmosferada ortib 
ketayotgani oʻsimlik va hayvonot olami bilan 
birga insoniyatga ham katta zarar yetkazayotir. 
Ekologiyaga yetkazayotgan salbiy taʼsirini 
kamaytirish maqsadida karbonat angidrid 
gazini foydali, yonilgʻi olish mumkin boʻlgan 
biomassaga aylantirish kabi dolzarb muammolarga 
yechim topish olimlarimiz oldida turgan muhim 
masalalardan.

Nanotexnologiyalar qishloq xoʻjaligida oʻgʻit 
moddalarini oʻsimlikka maqsadli va meʼyoriy 
tarzda yetkazib berish, ularning oʻzlashtirilish 
samaradorligini oshirish hamda tuproq va suv 
muhitidagi yoʻqotishlarni kamaytirish imkonini 
beradi. Bunday texnologiyalar dastlab nisbatan 
yuqori xarajat talab qilishi mumkin, biroq 
oʻgʻit sarfini maqbullashtirish, agrokimyoviy 
samaradorlikni oshirish va atrof-muhitga 
tushadigan bosimni kamaytirish nuqtayi nazaridan 
istiqbolli ilmiy-amaliy yoʻnalishdir. Umumiy 
qiymat nuqtayi nazaridan hatto arzon ham tushadi.

Bundan tashqari, hozir avtomobil 
akkumulyatorlari, elektr energiyasi saqlovchi 
materiallar, quvvatlagichlar yaratish 
yoʻnalishlarida ham dolzarb muammolar bor. 
Institutimizdagi ilmiy izlanishlarda shu kabi 
masalalarga yechim izlanmoqda.

— Sunʼiy intellekt va hisoblash usullari 
kimyoviy tadqiqotlarga qanday taʼsir 
koʻrsatmoqda?

— Hozir kimyo yoʻnalishida molekulyar 
doking va molekulyar dinamika tushunchasi bor. 

Bular strukturaviy biologiya va farmakologiyada 
yangi dorilarni ishlab chiqishda qoʻllanadigan 
kuchli hisoblash usullaridir. Ular bizga 
molekulalarning atom darajasida bir-biri bilan 
qanday oʻzaro taʼsir qilishini tushunishga yordam 
beradi.

Bundan tashqari, sunʼiy intellekt ayni 
paytda katta hajmdagi maʼlumotlarni tahlil qilish 
imkoniyatini yaratmoqda. Bu yuqori molekulali 
oqsillar kimyosi kabi yoʻnalishlarda katta 
oʻzgarish desa boʻladi.

Chunki oldin yillar davomida hisob-kitob 
yoki tahlil qilish kerak boʻlgan maʼlumotlar SI 
yordamida bir-ikki kunda tahlil qilinyapti. Bu esa 
tadqiqotlarning tezkorligi va aniqligini oshirib, 
yangi moddalar hamda materiallarni maqsadli 
loyihalash, istiqbolli birikmalarni saralash va 
eksperimentlar hajmini maqbullashtirish imkonini 
bermoqda.

— Institutda yosh tadqiqotchilarga 
berilayotgan eʼtibor, ular uchun yaratilgan 
imkoniyat va shart-sharoit haqida gapirib 
bersangiz. Yosh izlanuvchilarda qaysi 
koʻnikmalar birinchi navbatda rivojlantirilishi 
kerak?

— Yoshlarga eʼtibor qaratmay, ularni 
bilimli, zamon bilan hamnafas qilib tarbiyalamay 
rivojlanish qiyin. Bu ilm-fanda ham oʻz aksini 
topadi. Ilm-fanni rivojlantirish ogʻir kechadigan 
jarayonlardan. Unda xorijiy mamlakatlarda tahsil 
olgan yoki stajirovka oʻtab kelgan innovator yigit-
qizlarning oʻrni alohida.

Bundan 10-15 yil oldin ilmiy-tadqiqot 
institutlarida boʻlganimda shart-sharoit 
haminqadarligi, horgʻin qiyofada ishlayotgan 
fanimiz fidoyilari bilan suhbatlasharkanman, 
koʻnglimda bir ogʻriq, xijillik sezardim. 
Oʻzim doktorant boʻlgan 2014-2015-yillarda 
laboratoriyada tadqiqot oʻtkazishimiz uchun zarur 
uskunalar yoʻq edi. Hozir barcha ilmiy tashkilot va 
oliy taʼlim muassasalarining moddiy-texnik bazasi 
tubdan yangilab berildi.

yoxud kimyodan kutilayotgan iqtisodiy samaradorlik
Ilm-fan va texnologiyalar jadal rivojlanayotgan bir paytda kimyoga 
ehtiyoj yanada ortib bormoqda. Nanotexnologiya, biotexnologiya, 
farmatsevtika, neft-gaz sanoati va yuqori texnologiyali ishlab 
chiqarish tarmoqlarida tatbiq etiladigan innovatsion yechimlar 
mamlakatning barqaror rivojiga xizmat qiladi. Shu maʼnoda, 
Prezidentimiz raisligida joriy yil 2-iyun kuni kimyo sanoatini 
jadal rivojlantirish va hududlarda investitsiya loyihalarini amalga 
oshirish boʻyicha vazifalar yuzasidan oʻtkazilgan videoselektor 
yigʻilishida sohada erishilgan natijalar bilan birga tarmoqda hali 
ishga solinmagan imkoniyatlar koʻpligi koʻrsatib oʻtildi.

D RI REKLAMASIGA 
ISHONISH XAVFLIMI?

Ijtimoiy tarmoqlarda “moʻjizaviy 
tuzalish” haqidagi fikrlarga tez-
tez duch kelamiz. Hech qanday 
ilmiy dalillarsiz, samarasi noaniq 
boʻlgan preparat yoki biologik 
faol qoʻshimcha mashhur 
shaxslar, blogerlar yoki soxta 
shifokorlar tomonidan reklama 
qilinayotgani, ochigʻi, tashvishli 
hol. Gap inson sogʻligʻi haqida 
ketayotgan ekan, har qanday 
reklama masʼuliyat bilan 
tayyorlanishi kerak. Afsuski, 
bugun ayrim reklama beruvchilar 
odamlarning shifokorlarga 
boʻlgan tabiiy ishonchidan tijoriy 
maqsadlarda foydalanmoqda.

Institutimiz misolida olsak, deyarli 1,5 million 
dollarga yaqin mablagʻ sarflanib, jahondagi 
yetakchi ilmiy tashkilotlar darajasida qulaylik 
yaratib berildi. Yoshlarimiz bugun dunyoning 
mashhur ilm-fan markazlarida stajirovka oʻtab 
kelmoqda. Bu zamonaviy yosh olimlarning 
shakllantirilishi, yangi avlod ilmiy kadrlarini 
yetishib chiqishiga katta zamin yaratmoqda.

Kimyoni oʻqitishda ham koʻp oʻzgarishlar 
amalga oshirilmoqda. OTMlarda xorijlik 
professorlar kelib dars oʻtyapti. Kimyo yoki 
texnika yoʻnalishida koʻproq laboratoriya 
mashgʻulotlariga eʼtibor qaratish talab etilyapti.

Taʼlim, fan va ishlab chiqarish integratsiyasi 
mavjud. Shu zanjir doirasida klasterlar yaratilishi 
ishlab chiqarish jarayonida bevosita ishtirok etib, 
tajriba orttirish imkonini bermoqda. Bu esa, oʻz 
navbatida, yoshlarning ilm-fanga qiziqishini 
oshirib, boʻlajak olimlarning safi kengayishiga 
xizmat qilyapti.

— Bugun institut dunyoning qaysi ilm 
markazlari bilan hamkorlik qilyapti?

— Prezidentimizning qatʼiy siyosiy irodasi 
bilan Oʻzbekiston dunyoga ochiq mamlakat 
sifatida shuhrat qozonmoqda. Bu ilm-fan rivojida 
ham yaqqol koʻzga tashlanayotir. Dunyo olimlari 
bilan hamkorlik qilish imkoniyati, moddiy-texnik 

bazaning mustahkamlanishi ular bilan birga 
tadqiqotlar oʻtkazishga zamin yaratmoqda.

Bundan 10-15 yil oldin dunyo olimlariga 
xat yozib, hamkorlik qilishni soʻrardik. Endi 
ular oʻzi bizga taklif qilyapti. Misol uchun, 
Xitoyning Hanjou shahrida Chjeszyan ilmiy-
texnika universiteti degan katta ilmiy dargoh bor. 
U jahonning eng yaxshi universitetlari 1000 taligi 
qatoriga kiradi. Shu universitetdan yuqori gʻovakli 
materiallar laboratoriyasini oʻzbek olimlari bilan 
hamkorlikda Xitoyda yaratish taklifini oldik.

Jahonning boshqa koʻplab ilmiy markazlari, 
oliy taʼlim muassasalari, ilmiy-tadqiqot 
markazlari bilan ham aloqalar yoʻlga qoʻyilgan. 
AQSH, Pokiston, Hindiston, Xitoy, Germaniya, 
Niderlandiya kabi rivojlangan davlatlar bilan 
hamkorlik qilib kelyapmiz. Xitoy va Hindistonda 
ilm-fan jadal rivojlanmoqda. Ular bilan katta 
laboratoriyalarda tadqiqotlar oʻtkazyapmiz.

Korxonalardan issiqxona gazi, yaʼni karbonat 
angidridning havoga koʻtarilishi global muammo 
hisoblanadi. Xitoydagi har ikkinchi olim CO2 
gazini kamaytirish ustida tadqiqot qilmoqda. 
Karbonat angidrid gazining havoga chiqib 
ketishini kamaytiruvchi filtrlarni yaratish dunyo 
olimlari oldidagi muhim vazifalar.

Bu filtrlar nanomateriallar, metall organik 
karkaslar yoki bir qator aerogellar asosida 
yaratiladi. Filtr yordamida karbonat angidridni 
ushlab qolish, uni biomassaga aylantirib, foydali 
aviayonilgʻi yoki boshqa turdagi yonilgʻi olish 

imkoniyatini yaratish noorganik kimyo oldidagi 
muhim muammolardan.

— Yashil kimyo tamoyillari noorganik 
kimyo tadqiqotlariga qanday taʼsir qiladi?

— Yashil kimyo tamoyillari faqat noorganik 
emas, barcha kimyo yoʻnalishlariga taʼsir qiladi. 
Chunki hozir ekologiyani saqlab qolish va 
oʻzimizdan keyingi avlodga musaffo ekologik 
muhit qoldirish maqsadi nafaqat respublikamiz, 
balki butun dunyo olimlari oldida turgan dolzarb 
masalalardan.

Kislotali muhitga ega erituvchilar bilan 
ishlaydigan reaksiyalarni suvli muhitga oʻtkazish, 
ekologiyaga kam taʼsir qiluvchi reaktivlardan 
foydalanish, atrof-muhitga salbiy taʼsir 
koʻrsatuvchi kimyoviy gazlarni qoʻllashni cheklash 
bugunning muhim vazifasi. Qurilish materiallari 
sohasida uglerod miqdorini kamaytirish, jumladan, 
ishlab chiqarish jarayonida CO2 chiqindisi kam 
boʻlgan sement texnologiyalarini yaratish muhim 
ilmiy-amaliy yoʻnalishlardan.

Toʻqimachilik korxonalarining boʻyoqli 
oqova suvini samarali tozalash, suvni texnologik 
jarayonga qayta yoʻnaltirish va qimmatli 
komponentlarni ajratib olish ham yashil kimyoning 
resurs tejamkorlik va aylanma iqtisodiyot 
tamoyillariga asoslangan muhim vazifalaridan.

— Oʻzbekistonda kimyo sanoatini 
rivojlantirish uchun nimalarga eʼtibor qaratish 
lozim yoki kimyo fanining jamiyatdagi nufuzini 
oshirish uchun nima qilish kerak?

— Kimyo sanoatini rivojlantirish uchun 
qoʻshimcha qiymatli mahsulotlar yaratish 
talab etilyapti. Bizda minerallarni qazib olib, 
eksport qilish koʻproq yoʻlga qoʻyilgan. Eksport 
qilinuvchi minerallarning bir kilogrammini chet 
elga 100 dollarga sotish emas, nanotexnologiyalar 
yoki qayta ishlash texnologiyasi asosida uning 
qiymatini 1000 dollarga aylantirish, yaʼni kamida 
10 barobar qoʻshimcha qiymat qoʻshishga erishish 
kerak. Agar biz ana shu vazifani uddalasak, 
kimyodagi kutilayotgan eng katta iqtisodiy 
samaradorlikka erishamiz.

Mana shu qoʻshimcha qiymat qoʻshish 
tamoyilini yetarlicha rivojlantirsak, bu kimyo 
sanoatining oʻz-oʻzidan rivojlanishiga olib keladi. 
Suyuq oʻgʻitlar qoʻllash texnologiyalariga yoki 
oʻsha nanotexnologiyalarga qoʻshimcha qiymat 
olmoqchi boʻlsak, albatta, shu texnologiyalarga 
eʼtibor qaratishimiz va shunga qarab 
harakatlanishimiz kerak.

Kimyo fanining nufuzi butun dunyoda yuqori 
deb oʻylayman. Chunki hozir jahondagi eng global 
(ishsizlik yoki ekologik kabi) muammolarga 
kimyo fanidagi kashfiyot va ixtirolar orqali yechim 
topish mumkin.

Chunki kimyo barcha ishlab chiqaruvchilar, 
iqtisodiyot tarmoqlari bilan chambarchas bogʻliq 
boʻlgan sohalardan. Kimyoviy moddaning 
belgilangan bir miqdorda dori boʻla olishi yoki 
aksincha, kichik bir miqdori ham vayronkor 
xususiyatga ega boʻlishi mumkinligini inobatga 
olsak, uning inson hayotidagi ahamiyati ayon 
boʻladi.

Mamlakatimizda kimyo faniga katta eʼti
bor qaratilmoqda. Yoshlarimiz nufuzli fan 
olimpiadalarida faxrli oʻrinlarni egallab 
kelayotgani, dunyo taʼlimi sahnalarida vatanimiz 
bayrogʻi hilpirab, madhiyamiz yangrayotgani 
fikrimga dalil boʻla oladi.

Yaqinda poytaxtimizda dunyodagi eng nufuzli 
intellektual musobaqalardan biri — 58-xalqaro 
kimyo olimpiadasi boʻlib oʻtdi. Mazkur olimpiada 
mamlakatimiz taʼlim tizimining sifati, yoshlarni 
tayyorlash salohiyati va ilmiy maktablarning 
raqobatbardoshligini koʻrsatdi. Tashkiliy masalalar 
bekamu koʻstligi, oʻzbek oʻgʻil-qizlarining 
samarali ishtiroki vatanimizda ilm-fan, taʼlim va 
innovatsiyalar sohasidagi islohotlar samarasini 
dunyoga namoyish etdi desak, mubolagʻa 
boʻlmaydi.

“Yangi Oʻzbekiston” muxbiri
Risolat MADIYEVA suhbatlashdi.

ruhiy jihatdan majburlashdir. Qonunchilik aynan 
shunday usullardan foydalanishni cheklaydi.

Bunday reklamalarga ishonish xavfli. Chunki 
har bir inson organizmi oʻziga xos. Bir bemorga 
foyda bergan dori boshqasiga umuman samara 
bermasligi yoki aksincha, jiddiy nojoʻya taʼsirlarni 
keltirib chiqarishi mumkin.

Tibbiyot individual yondashuvga asos
lanadi. Kasallikning sababi, bemorning yoshi, 
hamroh kasalliklari, qabul qilayotgan boshqa dori 
vositalari hisobga olinmasdan turib, internetdagi 
reklama asosida davolanish xavfli oqibatlarga olib 
kelishi ehtimolini istisno qilmaslik kerak.

Dori vositalarini xarid qilishdan oldin, 
avvalo, mahsulot davlat roʻyxatidan oʻtganmi 
yoki yoʻqmi, shuni tekshirish lozim. Shuningdek, 
yaroqlilik muddati, qadoqning butunligi va 
mahsulotning faqat litsenziyaga ega dorixonalarda 
sotilayotganiga eʼtibor berish shart.

Eng muhimi, ijtimoiy tarmoqlardagi 
reklama hech qachon shifokor maslahatining 

oʻrnini bosa olmaydi. Har qanday dori vositasi 
yoki biologik faol qoʻshimchani qabul qilishdan 
oldin malakali mutaxassis tavsiyasini olish 
sogʻliqni saqlashning eng toʻgʻri yoʻlidir. Bemor 
oʻz simptomlarini mustaqil baholab, farmatsevt 
tavsiyasi asosida dori qabul qilgan taqdirda 
simptomatik davolash asosiy kasallikning 
klinik manzarasini niqoblaydi. Bu kech tashxis 
qoʻyilishi yoki asoratlar rivojlanishiga olib 
kelishi mumkin. Chunki dori qabul qilinishi 
bilan kasallikning sababi emas, faqat belgisi 
bartaraf etiladi. Masalan, qorin, bosh ogʻrigʻi, 
isitma chiqishida ichilgan dori dastlabki 
belgilarini yengillashtiradi. Ammo bu holat 
jiddiyroq kasallikning birinchi belgisi boʻlishi 
ham mumkin.

Dori vositasining retseptsiz sotilishi uning 
xavfsizligiga kafolat emas. Dorilarning oʻzaro 
taʼsiri, individual farmakokinetik xususiyatlar 
va bemorning yondosh kasalliklarini hisobga 
olmasdan qabul qilish bir qator klinik xavflarni 

yuzaga keltiradi. Har bir bemorning holati har xil: 
yoshi, vazni, buyrak va jigar faoliyati, qon bosimi, 
boshqa kasalliklari va qabul qilayotgan dorilari 
hisobga olinishi shart. Retseptsiz dorilarning ham 
tibbiy yoʻriqnomasida bolalar, surunkali kasalligi 
borlar, allergiyasi boʻlgan bemorlar, yana bosh
qa dorilar bilan oʻzaro taʼsiri va ehtiyot choralari 
koʻrsatiladi. Unga eʼtibor bilan yondashish talab 
etiladi.

Xalqaro farmatsevtik amaliyotda ham 
farmatsevtning oʻzini oʻzi davolash holatlarida 
simptomlarni baholashi, xavfli belgilarni aniqlashi 
va zarur boʻlsa, bemorni shifokorga yoʻnaltirishiga 
muhim vazifa sifatida qaraladi.

Farmatsevt faqat dori beruvchi mutaxassis 
emas, balki dori vositasini xavfsiz va toʻgʻri 
qoʻllash boʻyicha bemorga birinchi maslahat 
beradigan mutaxassisdir. Koʻpincha bemor dori 
vositasining nojoʻya taʼsiridan koʻra uni qabul 
qilmaslik xavfidan koʻproq qoʻrqadi. Bu holatda 
farmatsevt bemorning tezroq natija kutishini ilmiy 

asoslangan, xavfsiz farmakoterapiya tamoyillariga 
yoʻnaltirishi kerak.

Masalan, oddiy ogʻriq qoldiruvchi deb qabul 
qiladigan ibuprofen yoki shu guruhdagi boshqa 
dorilarni olaylik. Bemorda buyrak kasalligi boʻlsa 
yoki organizm suvsizlanganda bu preparatlar 
buyrakka qoʻshimcha zarar yetkazishi mumkin. 
Qon suyultiruvchi preparat qabul qilayotgan 
odamda esa ayrim ogʻriq qoldiruvchilar qon 
ketish xavfini oshiradi. Yoki isitmasi chiqqan 
odam paratsetamol, unga qoʻshimcha ravishda 
shamollash uchun yana bir kombinirlangan 
preparat qabul qiladi. Lekin ikkalasining tarkibida 
ham paratsetamol boʻlsa, bemor oʻzi bilmagan 
holda umumiy dozani oshirib yuboradi. Bu esa 
jigarga jiddiy zarar yetkazadi.

Dori qabul qilgandan keyin qandaydir noxush 
reaksiya yoki kutilmagan holat kuzatilsa, bemor 
ham, farmatsevt ham bunday vaziyatda qayerga 
murojaat qilish va bu haqda xabar berish kerakligini 
bilishi juda muhim. Bemor, avvalo, oʻz shifokoriga 
yoki yaqin tibbiyot muassasasiga murojaat qilishi 
kerak. Shuningdek, “Farmakonazorat” milliy 
elektron axborot tizimi orqali vakolatli organga, 
yaʼni Farmatsevtika mahsulotlari xavfsizligi 
markaziga xabar yuborishi mumkin.

Bundan tashqari, aholi uchun maxsus 
“PharmUz” mobil ilovasi ham yaratilgan boʻlib, 
fuqarolar dori vositasini qabul qilgandan keyin 
kuzatilgan noxush reaksiyalar haqida ushbu ilova 
orqali vakolatli organga toʻgʻridan toʻgʻri xabar 
berish imkoniga ega.

Bu nega juda muhim? Boisi, bunday xabarlar 
shunchaki maʼlumot uchun yigʻilmaydi. Ular dori 
vositalarining xavfsizligini doimiy kuzatib borish, 
avval maʼlum boʻlmagan yoki kam uchraydigan 
xavflarni oʻz vaqtida aniqlash va zarur choralarni 
koʻrishga yordam beradi.

Tibbiyot individual yondashuvga asoslanadi

SOHALARARO FAN

YANGI O‘ZBEKISTON



Ана, қаранг, бир оилада уч қиз бирдан талабалик бахтига эришибди, катта байрам! Ўқув 
марказлари, савдо комплекслари, турар жой мажмуалари, кутубхоналару тиббиёт масканлари, 
айниқса, болажонлар учун яратилаётган шарт-шароитларни кўриб дилингиз яйрайди. Қандай 
гўзал ва муаззам диёр бу! Танти, меҳнатсевар, эртанги кунга иштиёқи баланд халқ яшаётган 

осойиш, оройишдаги Ватан! Шукр! 

Ziyoda AMINOVA, 
Qashqadaryo viloyati hokimi 

oʻrinbosari — 
oila va xotin-qizlar 

boshqarmasi boshligʻi, 
“Shuhrat” medali sohibi

“Yashil” energiya

Qoraoʻzak tumani kengliklarida esgan 
shamol endi shunchaki oʻtib ketmaydi. U 
elektr energiyasining muhim manbasiga 
aylanmoqda. Bu yerda quvvati 200 
megavatt boʻlgan zamonaviy shamol elektr 
stansiyasi ishga tushirildi. Yangi obyektning 
ahamiyatini uning ishlab chiqarish quvvati va 
yillik koʻrsatkichlari ham yaqqol namoyon 
etadi. Stansiya toʻliq quvvatda ishlaganda 
yiliga qariyb 701 million kilovatt-soat elektr 
energiyasi ishlab chiqarishi kutilmoqda. Bu 
qariyb 292 ming xonadonning bir yillik elektr 
isteʼmoliga teng. Eʼtiborli jihati, majmuada 
100 megavatt quvvatga ega energiya saqlash 
tizimi ham barpo etilgan. Zero, shamolning 
tezligi doimo bir xil emas. Energiya saqlash 
tizimi ishlab chiqariladigan quvvatni 
zaxiralab, zarurat tugʻilganda tarmoqqa 

Bir zumda hovlini bolajonlar ovozi tutadi. Fayzli 
dasturxon atrofida yaqin uch-toʻrt yillik reja haqida 
soʻz ketadi. Milliy sertifikat olgan nevara bobosiga 
yutugʻi haqida aytadi. Magistraturani tugatgan kelin 
boshlagan ilmiy ishining mavzusi haqida gapiradi.

— Momojon, kulchami, — deydi besh yoshli 
Moʻtabarxon.

— Ha, jonim bolam, kecha onang non 
yopayotganida ataylab kulcha qilib berdim. Bizga 
bolalikdan qulogʻimizga quyib kelishadi: “Noning 
bekulcha, uying bebola boʻlmasin”, deb. Bolali 
uy fayz-baraka maskani, olaqol, — deydi Suluv 
momo nevarasining boshini silab.

Oʻgʻil bilan kelin bolalarni olib bogʻchaga, 
ishga otlanadi. Otaxon hovli toʻridagi bogʻ 
tomon yuradi. Meva-cheva pishgan, shuni tezroq 
terib ulashish kerak. Onaxon esa erta-indin 
nishonlanadigan bayram uchun tadorik boshlab 
qoʻliga igna-ip oladi.

Biz tomonlarda tong mana shunday fayziyob 
otadi. Kunlar nurafshon boshlanadi. Hayot 
qaynaydi. Bir koʻcha asfaltlanmoqda. Yana 
bir manzilda odamlar jam boʻlib “Tashabbusli 
budjet”da gʻolib boʻlgan loyihaning boshida 
turibdi, yangi sport maydonchasi barpo etiladi. Ana 
qarang, bir oilada uch qiz birdan talabalik baxtiga 
erishibdi, katta bayram! Oʻquv markazlari, savdo 
komplekslari, turar joy majmualari, kutubxonalaru 
tibbiyot maskanlari, ayniqsa, bolajonlar uchun 
yaratilayotgan shart-sharoitlarni koʻrib, dilingiz 
yayraydi. Qanday goʻzal va muazzam diyor bu! 
Tanti, mehnatsevar, ertangi kunga ishtiyoqi baland 
xalq yashayotgan osoyish, oroyishdagi Vatan! 
Shukr!

uzatadi. Shu orqali elektr taʼminotida 
barqarorlik taʼminlanadi.

— Loyihamizning umumiy byudjeti 260 
million dollarni tashkil etadi. Oʻtgan yili 
“Nukus-1” loyihasi amalga oshirilgan edi. 
Oradan 10-11 oy oʻtmay, 3 barobar katta 
boʻlgan yana bir loyihamizni ishga tushirdik. 
Qurilish davrida turli davlatlardan 650 dan 
ziyod mutaxassis ishladi. Bu biz uchun 
nisbatan yangi yoʻnalish boʻlishiga qaramay, 
ishning kamida 55 foizi mahalliy aholi, 
oʻzimizning vatandoshlar bilan birgalikda 
bajarildi. Nasib etsa, yaqin orada “Nukus-3” 
loyihasini ham boshlaymiz, — deydi loyiha 
bosh direktori Sardorbek Mahmudov.

Loyiha nafaqat energetika tizimi, balki 
atrof-muhit muhofazasi uchun ham muhim. 
Stansiya ishga tushirilishi natijasida yiliga 

187 million kub metr tabiiy gaz tejalib, 
atmosferaga chiqariladigan zararli chiqindilar 
403 ming tonnaga kamayishi kutilmoqda.

— Qoraqalpogʻistonga yuqori texno
logiyalar kelishi odatiy holga aylandi. Buning 
barchasi xalqimizga eʼtibor samarasi deb 
oʻylayman. Ayni paytda har bir sarmoyadorni 
ishontirib, bu yerga olib kelish ortida katta 
mehnat, kuchli siyosiy iroda turganini ham 
yaxshi anglaymiz, — deydi professor Botir 
Matmurodov.

Loyihaning yana bir muhim jihati, 
u sabab yangi ish oʻrinlari yaratiladi. 
Zamonaviy stansiya, koʻrsatkich va 
texnologik jarayonlarni nazorat qilish uchun 
yuqori malakali mutaxassislarga ehtiyoj 
sezilmoqda. Bu esa, oʻz navbatida, energetika 
sohasi uchun yangi kadrlar salohiyatini 
shakllantirishga xizmat qiladi.

— Bundan 10 oy oldin 100 megavattli 
shamol elektr stansiyasi ishga tushgan edi. 
Bir yil oʻtmasdan undan ikki karra katta 

quvvatga ega shamol elektr stansiyasi ish 
boshladi. Bu yerlar qush uchsa qanoti, odam 
yursa oyogʻi kuyadigan joylar edi. Shunday 
joyning salohiyatini toʻgʻri baholab, uyimizni 
ham koʻnglimizday yoritadigan loyiha 
qilinganidan mamnunmiz. Axir bu shunchaki 
yangi elektr manbai emas, u yangi ish oʻrinlari, 
sanoatni diversifikatsiyalash, ishlab chiqarish 
barqarorligi va aholi farovonligiga xizmat 
qiladigan muhim infratuzilma, — deydi 
“Nuroniy” jamgʻarmasi Qoraqalpogʻiston 
Respublikasi boʻlimi boshligʻi Tursinboy 
Abdujabborov.

Saudiya Arabistonining “ACWA” 
kompaniyasi tomonidan amalga oshirilgan 
ushbu loyiha Oʻzbekistonning kam uglerodli 
energiya kelajagiga oʻtish yoʻlidagi 
muhim qadamdir. Hududda shamol deyarli 
toʻxtamaydi. Shunga qaramay, energiyani 
saqlash tizimi yaratilgan. Bu esa barqaror 
va ishonchli elektr taʼminotiga xizmat 
qiladi.

Minajatdin 
QUTLIMURATOV,

“Yangi Oʻzbekiston” muxbiri

Mamlakatimizda qayta tiklanuvchi energiya uchun xorijdan 
investitsiya jalb etilishi ishlab chiqarish quvvatlarini faol tarzda 
kengaytirmoqda. Qoraqalpogʻistonda yana bir yangi energetika 

quvvati ish boshladi. “Nukus-2” Osiyo taraqqiyot bankining quvvati 
200 megavatt boʻlgan yirik shamol energetikasi loyihalaridan biri 

hisoblanadi.

Tuganmas saboq
Tongni musiqa ohangida qarshi olish, kun 

yakunida yostiqqa xotirjam bosh qoʻyish, erta, 
indin va yaqin besh, oʻn yillik rejalarni tuzish 
— bizda shunaqa. Bunga oʻrganib qolganmiz. 
Xuddi shunday boʻlishi kerakdek. Aslida, buning 
ortida millatsevar, elparvarlarning tinimsiz 
mehnati, tashabbuskorligi yotibdi. Yurtimizning 
taqdiri, ertasi uchun qaygʻurayotganlar fidoyiligi 
bor! Bu fidoyilikning oliy nuqtasida aziz va 
mukarram xalqqa boʻlgan cheksiz mehrning, 
millatsevarlikning tuganmas sabogʻini uqasiz!

Hamyurtlarimiz islohotlar kuzatuvchisi emas, 
bevosita ishtirokchisiga aylanmoqda. Barcha 
ulugʻ ishlar markazida hazrati inson turgani, uning 
manfaati, niyati, orzu-umidlari barchasidan ustun 
ekani har qadamda namoyon boʻlyapti. Odamlar 
tadbirli boʻlishni, yaxshi yashashning gashtini oʻz 
hayotiga singdirib boʻldi.

Bir paytlar “men tadbirkorman” deyishga 
yurtdoshlarimizning haddi sigʻmagan. Negaki 
keraksiz aralashuv, ortiqcha tekshir-tekshirlardan 
zada boʻlib, tadbirkorligini oshkor qilishni ham 
istamagan. Mulki, bisoti haqida ayon qilishning 
ortida qanchalik aziyat kutib turganini his etib, u 
tadbirkorligini aytmas edi, ayta olmas edi.

Bugun esa muhit butkul boshqacha. Ish 
oʻrni yaratish, mahsulot ishlab chiqarish, nafaqat 
ichki, balki tashqi bozorda ham oʻz oʻrniga ega 
boʻlish uchun harakat qilayotgan ishbilarmon, 
tadbirli insonlar soni ortmoqda. Lider, chempion 
tadbirkorlar faoliyati jamiyatning asosiy kuchiga 
aylandi. Tadbirkorlar kuni belgilandi. Endi 
ularning ham bayrami bor, mukofotlar, olqishlar...

Soʻnggi besh yilda kichik va oʻrta tadbirkorlar 
soni 2,5 karra koʻpaydi. Ularda 12 milliondan 
ortiq aholi band qilingan. Bu jami band aholining 
75 foizini tashkil qilmoqda. Qashqadaryoda 
tadbirkor ayollar qariyb 36 mingdan ortdi. 
Viloyatda hunarmand ayollar safi kundan kunga 
koʻpaymoqda. Tadbirkor boʻlishning ijobiy 
tomonlari borligi — yaratib berilayotgan imtiyoz 
va imkoniyatlar koʻlami, salmogʻi kengayib 
borayotganida. Yana bir quvonchli jihati, ular 
mahalla, yashab turgan hududining oʻsishi, 
yuksalishi yoʻlida qilayotgan jonkuyarligi bilan 
manzillar obodligini taʼminlayapti.

Qarshi shahridagi yosh tadbirkor Asal 
Ziyodovaning hayotida 2026-yilning yozi esda 
qolarli voqealar bilan muhrlandi. U Prezidentimiz 
qoʻlidan “Kelajak bunyodkori” medalini oldi. Hozir 
tadbirkor bu ragʻbat ortida ishonch, masʼuliyat 
va sharaf borligini anglagani sari marrani baland 
olmoqda. U asos solgan “Bolalar akademiya
si” nodavlat taʼlim muassasasida ilm talablarga 
ingliz, rus, yapon, koreys va xitoy tillari oʻrgatiladi. 
Shuningdek, oʻquvchilar AT, robototexnika, 
shaxmat, karate va gimnastika yoʻnalishlarida ham 
bilim va koʻnikmalarini rivojlantirmoqda.

Bu mehnat natija bera boshladi. Oʻn ikki 
oʻquvchi xalqaro ingliz tili sertifikatini qoʻlga 
kiritdi. Viloyatda ilk bor 2-sinf oʻquvchisi 
Muhammadaziz Norqorayev B1, 3-sinf 
oʻquvchisi Durbek Fayzullayev hamda 4-sinf 
oʻquvchisi Fadhiddin Bozorov B2 darajasidagi 
sertifikatlarga sazovor boʻldi. Oʻquvchilarning 
bu muvaffaqiyatlari Asal Ziyodovani yanayam 
masʼuliyat bilan ishlash, taʼlim metodikasini 
rivojlantirishga undamoqda. Yangi reja va 
loyihalar ustida ishlayapti. Klaster tashkil etib, 
taʼlimdagi uzviylikni izchil davom ettirish hamda 
yosh isteʼdod sohiblarini katta hayotga yoʻnaltirish 
yoʻlida izlanmoqda.

Dehqonobod tumani markazidan 65 kilometr 
uzoqda joylashgan Beliboyli mahallasidamiz. 
Olis hudud aholisi muammolarni koʻndalang 
qoʻyib, bizni qarshi olsa kerak deb oʻylagandik. 
Xayollarimiz puch chiqdi. Bizni kunda bir 
yutuqqa erishayotgan yoshlar, ularning yutugʻidan 
masrur ota-onalar qarshi oldi. Munisa Aliqulova 

muddatidan oldin talaba boʻlib ulgurganidan 
suyunchi olsa, endigina 11-sinfga oʻtgan Ruxshona 
taʼtil kunlari 15 chogʻli tengdoshini yigʻib, ingliz 
tili toʻgaragida saboq oʻtayotganini faxr ila aytib 
berdi. Oʻquvchi oʻqitmoqda, ikkita sertifikati bor 
shijoatli qiz oʻrganganlarini sinfdoshlari, uka-
singillariga oʻrgatmoqda.

Aholining birdamligi evaziga yoʻllar obod 
boʻlmoqda. “Tashabbusli budjet”da uch marta 
gʻolib boʻlishibdi, yaxshi-a! Bu ham davlatning, 
odamlarning tashabbuskorligidan manfaatdor 
ekaniga ishora. Xarajati davlat tomonidan 
qoplanayotgan bu ishlarda el birdamligi, masalalarni 
maslahatlashib hal etishi koʻrinyapti-da!

“Endi navbat sport maydonchasiga”, dey
di yigitlar. Yoshlar bilan muloqotda ular kitoblar 
jamlanmasi, kutubxonani kengaytirish taklifi 
bilan chiqdi. Toʻkislikning zamiri, manfaat 
nimada ekanini biladi ular. Najot — ilmda, najot 
— taʼlimda! Yangi Oʻzbekistonning yangicha 
dunyoqarashli yoshlari buni teran his qilgani bois, 
kunda bir yutuqqa erishib, elu xalqini, ota-ona, 
ustozlarini sevintiryapti.

Qoʻllov, ragʻbat, eʼzoz! Yurtimizda tak
rori boʻlmagan daftarlar joriy qilinishi va tizimli 
yondashuvlar asosida harakat izlanish hamisha 

samara berishini ifoda qilmoqda. Birgina 
Qashqadaryoda 2020-2025-yillar davomida 
“Ayollar daftari” tizimiga 412 ming 597 xotin-qiz 
kiritilgan. Ularning 412 ming 448 nafariga barcha 
manbalar hisobidan 414,6 milliard soʻm yordam 
koʻrsatildi. Tadbirkor ayollar kashf etildi. Ichki 
hadiklar yuvildi. Izlagan imkon topgan, albatta, 
bugun oʻz hayotiga, oilasiga yangiliklarni, oʻsish 
va yuksalishni olib kirmoqda.

Mirishkor tumani Obodon mahallasi ahli 
Ulugʻoy Raimovani imkoniyatlardan unumli 
foydalangan ishbilarmon ayol sifatida biladi. U 
uch yil ilgari “Ayollar daftari”da edi. Undan taklif, 
loyiha soʻrashganida “qanday boʻlar ekan, biror 
oʻzgarish qilinarmidi” degan oʻyga borgani ham 
rost. Dastlab 10 million, keyin 33 million soʻm 
kredit oldi. Bugun parrandachilik korxonasiga 
egalik qilmoqda. Hozir parrandalar soni 1000 
taga yetdi. Yetishtirilgan goʻsht mahsulotlari 
ichki bozorga chiqarilib, oilaga barqaror daromad 
keltirmoqda. Bundan tashqari, u ijtimoiy 
masʼuliyatini ham unutmaydi. Mahalladagi kam 
taʼminlangan oilalarga 40 tagacha kurka joʻja 
tarqatadi. Ularga yem berib, tayyor boʻlgach, yana 
oʻzi sotib oladi. Shu orqali oilalar qoʻshimcha 
daromadga ega boʻladi. Xalqimizning goʻshtga 
ehtiyoji ham qoplanadi. Bir oilada boshlangan 
tadbirkorlik mahalla boʻylab yoyildi, odamlar 
kimoʻzarga mehnat qilyapti, foydaning etagidan 
ushlab, daromadini oshirmoqda.

Ayol baxti oila quvonchi bilan chambarchas 
bogʻliq. Quvonch esa oilaning farovonligiga 
bogʻliq. Oʻz oʻrnida bu yoʻlda eng zarur 
investitsiya ilm, taʼlimga tikilgan sarmoya ekanini 
davrning oʻzi koʻrsatmoqda.

Abdurauf Fitrat “Oila” asarida oʻquvchilarga 
qarata “Sharafimizni, vatan va millatimizni himoya 
qilish uchun farzand yetishtiringiz”, deya xitob 
qilgan edi. Farzand nafaqat ota-ona hayotining 
davomi, balki millat iqtidori, obroʻ va eʼtiborini 
belgilaydigan, avlodlarni avlodlarga bogʻlaguvchi 
muhim bir halqadir.

Sadagʻasi boʻladigan damlar
— Vatan nima deysanmi, qizim? Bu savolga 

javob berish uchun hovlida oddiy choʻpni ot 
qilib minib yurgan nevaramni bir erkalashim, 
bagʻrimga bosishim kerak. Uning koʻziga 
termulib, his qilganlarimni aytib bersammi? 
Agar ayta olsam... u bir qarashda otamni eslatadi, 
u oyoq qoʻygan shu zamin menga tabarruk — 
Vatan! Tillari kelishib-kelishmay, bir paytlar onam 
qulogʻimga quygan gaplarni aytadi shu murgʻak. 
Vatan... onam-da bu! Bu soʻzni birdan aytib 
boʻlmaydi, obdan tayyorgarlik koʻrib, kimligingni 

his qilib aytsang, fahmiga yetasan. Birgina soʻz 
qatida odamiylikning ming bir fazilati borligini 
qarang. Otam, onam, yoru doʻstlarim yodimga 
tushdi, mana, birgina soʻzning sharofati, — deya 
uzoqlarga boqib gurung berayotgan Abdurashid 
boboning chehrasi koʻz oʻngimda yanayam nurli 
boʻladi.

Yana bir suhbatdoshim ustoz Elmurod 
Boymurodovga quloq tutaman:

— Har bir ohang, maqom — bir umr. Agar 
zehn solib tinglasangiz, hayotni uqqandek 
boʻlasiz. Tugʻilish, yoshlik, oʻrta yoshlik va 
keksalik. Maqomda ham kirish bor, marom, avj 
va xotima bor. Buni tushunish uchun maqomdagi 
mohiyatni anglash, oʻsha olam ichida yashash 
kerak. Nega baʼzan yaxshi qoʻshiq tinglayotganda 
“oh” deb yuboriladi, baʼzan yigʻi keladi? Chunki 
uning zamirida tarbiya bor, ohang orqali qalb bilan 
muomala qiluvchi sehr bor.

Ustozning soʻzlari ohangga oʻxshaydi. 
Hali kuylamasidan turib, maqom tinglagandek 
boʻlaverasiz.

— Keyingi yillarda qashqadaryolik 
qizlarning oliy taʼlimga qamrovi ortdi. Oʻqigan, 
uqqan qiz qayerda boʻlsa ham qadrli ekanini 
ota-onalar tushundi. Ular qizlarni oʻqitishga 
avvalgidan koʻra koʻproq ragʻbat koʻrsatmoqda. 
Ishonasizmi, Shahrisabzning Moʻminobod 
qishlogʻida qaynonalar kelinini oliy maʼlumotli 
qilishi kimoʻzarga aylanibdi. “Kelinim boʻlgʻusi 
professor” deb koʻksi toʻlib gapirayotgan 
momolarni uchratasiz. Buning boisi, Shahrisabzda 
bir emas, uchta oliy taʼlim dargohi faoliyat 
koʻrsatmoqda. Koʻkdalada esa oʻtgan yili 49 
bitiruvchi tibbiyot sohasini tanlab, talaba boʻldi. 
Ularning 22 nafari qizlar, — deydi viloyat “Oqila 
ayollar” harakati rahbari Gulnoza Uzoqova.

Mamlakatimizning qay bir manzili, qay bir 
goʻshasida boʻlmang, mana shu kabi qaynoq 
hayot, shirin gurunglar sizga peshvoz chiqadi. 
Ulugʻ neʼmat — mustaqillik bergan imkoniyat va 
shart-sharoitlar haqida soatlab gurunglar boʻladi. 
Islom sivilizatsiyasi markazi, Imom Buxoriy 
majmuasi, Maydanakda barpo etilayotgan yangi 
va zamonaviy qiyofadagi turistik markaz... Qadim 
va navqiron shaharlar jamoli, hamyurtlarimiz, 
xorijlik sayyohlarning eʼtiroflari... Bularning 
barchasi koʻz oʻngimizda boʻlmoqda. Yurakni 
uygʻotar fursatlarda koʻnglimdan bir yorugʻ oʻy 
oʻtadi: shunday kunlar, shunday damlar boʻladi — 
sadagʻasi ketsang arziydi.

Yurt boʻylab kezib, daryodil odamlar bilan 
suhbatlashib, tobora his qilasizki, bugun elda 
birlashish azmi yuksalmoqda. Buni koʻrib, zoʻr 
ishtiyoq ila shu yuksalishning ishtirokchisiga 
aylanasiz!

Biz tomonlarda
fayziyob tonglar otadi

Quyosh zarrin nurlari bilan borliqni nurafshon qilayotgan fayzli pallada 
chehrasi oftobdan ham nurli onaxon qoʻlini duoga ochib, yurtga omonlik 
soʻramoqda. Hovlidagi ishlar bilan andarmon kelinchakning ship-ship 
qadam tovushi eshitiladi. Chinnidek toza, rayhon hidi anqigan koʻchalarda 
mahalladoshlar yaqin yillarda oʻzlashtirgan odatiga koʻra tonggi sayrni 
boshlagan.

